
Мазкур мақола Ўзбекистон “адолат” 
социал-демократик партиясига сайловолди 

ташвиқоти учун ажратилган бепул нашр 
майдони доирасида эълон 

қилинмоқда. 3-бетга қаранг.

Менинг танловиМ — обод ватаниМ!
27 октябрь — олий Мажлис 

Қонунчилик палатаси 
ва Маҳаллий 

кенгашлар депутатлари 
сайлови куни

Бугун дунёда технологиялар, 
техник тизимлар 
мураккаблашмоқда. Шу билан 
бирга, уларнинг иқтисодиёт 
ва жамият ривожидаги ўрни 
ҳам кучайиб бормоқда. Жаҳон 
илм-фани тараққиётнинг янги 
босқичига кўтариляптими, демак, 
ҳар бир давлат шунга монанд 
ривожланиши керак. Шунинг 
учун ҳам муҳандислик таълими 
сифатига алоҳида эътибор 
қаратилмоқда. Соҳада кадрлар 
тайёрлаш ўзани замонавий 
талабларга йўналтирилиб, 
муҳандислик таълимини 
модернизация қилиш долзарб 
масалалар қаторига чиқди.

“рақобат кучайиб боряпти”, деган жумлани 
кўп қўллаймиз. айтишга осон, лекин унинг 
замирида илм-фан ютуқларини ишлаб чиқа-
ришга муваффақиятли татбиқ этишдек вазифа 
ётади. саноат тармоқлари иқтисодиётимиз-
нинг драйвер соҳасига айланиб бораётганидан 
очилаётган янги иш ўринлари меҳнат бозорида 
замонавий технологик жараёнларни бошқа-
ришга қодир муҳандислар тайёрлашни талаб 
қилишини англаш мумкин.

янги Ўзбекистон тараққиёти технологиялар 
ва инновацияларнинг жадал ривожланиши би-
лан боғлиқ. бу йўналишдаги энг муҳим вази-
фалардан бири замонавий муҳандислик техно-
логияларига доир  билимларни пухта эгаллаган, 
илм-фан ва техниканинг сўнгги ютуқларидан 
хабардор, қисқаси, юқори малакали муҳандис-
лар тайёрлашдир.

ҲАР БИР ЁШ 
ЎЗ ОВОЗИГА ЭГА

Сайлов кампанияси бошланганига 2 ойдан, 
депутатликка номзодлар ва сиёсий партияларнинг 

сайловолди ташвиқоти стартига эса 10 кундан 
ошаётир. Мана шу юрт тақдири, демакки, ўз 

келажагига бефарқ бўлмаган бир фаол сифатида шу 
йил 27 октябрь куни бўлиб ўтадиган Олий Мажлис 

Қонунчилик палатаси ва маҳаллий кенгашлар 
депутатлари сайловига доир баъзи мулоҳазаларимни 

бўлишмоқчиман.

аввало, мамлакатимизда сайлов жараёни йил-
дан йилга такомиллашиб, сайловга доир қонун-
чилигимиз, сайловнинг халқаро ҳуқуқ ва стан-
дартларига уйғун ҳолда ўтаётганини алоҳида 
таъкидлаш ўринли. буни ортиқча изоҳлашнинг за-
рурати бўлмаса керак. бинобарин, сайловларнинг 
юқори савияда ўтказилаётганини нафақат халқаро 
кузатувчиларнинг хулосалари, балки жамиятимиз-
да мазкур сиёсий жараёнга муносабат ўзгаргани, 
сайловчиларнинг дахлдорлиги ортиб бораётгани 
ҳам тасдиқлайди.

Ўзимдан қиёс, анча аввалги сайловларда та-
ниш-билишлар, қўни-қўшниларим “сайлов ўзи 
нима, кимни сайлашимиз керак, менинг ўрнимга 
ҳам сиз сайлай қолинг” қабилида мурожаат қилган 
бўлса, кейингиларида номзодларнинг салоҳиятига 
эътибор қарата бош лашди. бу гал эса кўпчиликнинг 
ушбу сайлов мутлақо янги ижтимоий-сиёсий муҳит-
да ўтказилаётгани билан боғлиқ муҳокамаларига гу-
воҳ бўляпман.

Президент ³арорлари — µаётда ва назоратда

ИЖРО ИНТИЗОМИГА РИОЯ ЭТИШ ИШИМИЗДА 
УНУМ ВА СИФАТ БЎЛИШИНИ ТАЪМИНЛАЙДИ

Энг аввало, ҳар бир раҳбар иш фаолиятида, кундалик 
турмушида масъулиятни ҳис этса, касбига фидойилик, 
билим ва малакасини ишга солиб, амалга оширилаётган 
ислоҳотларнинг фаол ташаббускори ва ижрочисига 
айлансагина интизом ўз сўзини айтади, албатта. Шундагина 
ишда унум, ислоҳотларда натижа бўлади.

сурхондарё бугун ҳар жиҳатдан 
ривож ланиб, кечаги қишлоқ хўжалигига 
ихтисос лашган вилоятдан саноати ривож-
ланиб бораётган, барча соҳаларда янгила-
ниш ва бунёдкорлик сари юз тутиб, хал-
қаро муносабатларда ҳам пешқадам ҳудуд-
га айланиб бормоқда. Эришилаётган бу 
каби улкан ютуқ ва натижалар, қўлга ки-
ритилаётган марраларга ижро  интизомига 

Хал³аро анжуман

МАҲАЛЛА ИНСТИТУТИ
БМТнинг БарҚарОр 

ривОЖланиШ МаҚСадлари 
аСОСий ТаМОйилига ҳаМОҳанг

Самарқандда “Камбағалликдан фаровонлик сари” 
ғояси асосида “Маҳаллий аҳолининг турмуш 
даражасини оширишда маҳалланинг ўрни” 
мавзусида халқаро анжуман бўлиб ўтди.

дунёнинг кўплаб нуфузли тузилмалари 
ҳамда етмишдан ортиқ мамлакат эксперт-
ларини ягона платформада бирлаштир-
ган тадбирда ўзини ўзи бошқариш, кам-
бағалликни қисқартириш, ёшлар сиёсати, 
ижтимоий ҳимоя, маҳаллада тадбиркор-
ликни кенг жорий этиш каби йўналишлар-
да  Ўзбекистон ва жаҳондаги энг илғор 
 тажрибалар ўрганилди.

тадбир доирасида қатор маҳаллаларга 
борилиб, маҳаллабай тизим бўйича қили-
наётган ишлар, “маҳалла еттилиги” ҳаётга 
татбиқ этаётган лойиҳалар билан тани-
шилди.

иштирокчилардан баъзиларининг 
фикр- мулоҳазалари билан қизиқдик.

Бугуннинг Му¥андислари

болалар

Мамлакатимизда инсон ресурсларини ривож-
лантириш орқали ички ва ташқи меҳнат бозори-
ни ислоҳ қилиш, камбағалликни қисқартириш 
учун бандликнинг прогрессив шаклларини татбиқ 
этиш, соҳада кўрсатилаётган хизматлар сифатини 
янада ошириш ҳамда халқаро стандартлар асоси-
да муносиб меҳнат тамойилларини кенг жорий қи-
лиш чора-тадбирлари амалга оширилмоқда.

Мазкур чора-тадбирлар изчиллигини таъмин-
лаш мақсадида қабул қилинган қарорга мувофиқ 
қуйидагилар назарда тутилган.

Биринчидан, камбағалликни қисқартириш ва 
бандлик вазирлигининг (кейинги ўринларда — 
вазирлик) бевосита маҳаллаларда ишлаш тизими 
жорий этилмоқда. Хусусан:

Маҳаллабай ишлаш ва тадбиркорликни ривож-
лантириш агентлиги камбағалликни қисқартириш 
ва бандлик вазирлигига ўтказилмоқда ҳамда ва-
зирликнинг ҳудудий бўлинмаларида “лойиҳавий 
ёндашув” тамойили асосида иш ташкил этилиб, 
ходимлар аҳоли ва тадбиркорлар билан бевоси-
та ишловчи лойиҳа гуруҳларига (фронт офис) ва 
бўлинма умумий фаолиятини таҳлил қилувчи гу-
руҳларга (бэк офис) бўлинади.

вазирликнинг туман бўлимлари, туман ҳоким-
лиги ҳамда МФй ўртасида маҳаллаларда кам-
бағалликни қисқартириш бўйича уч томонлама 
“маҳалла шартнома”лари тузилади. бунда, ушбу 
шартномада вазирлик туман бўлими ва ҳокимият 
— инфратузилмани яхшилаш, аҳолининг даромад 
манбаини оширишга шароит яратишга, маҳалла 
раиси — аҳолини ишга жалб қилиш, ҳудудини 
ободонлаштириш, жиноятчиликни камайтириш 
каби вазифаларга масъул бўлади.

лойиҳавий ёндашув асосида ишлар қуйидагича 
ташкил этилади:

оғир аҳволдаги 1000 та маҳалланинг инфратузил-
масини яхшилаш (электр энергияси, интернет, сув 
таъминоти) учун маблағлар вазирлик томонидан 
ишлаб чиқилган лойиҳалар асосида ажратилади;

вазирлик ҳузурида юқори натижага эришган 
50 нафар ҳоким ёрдамчиларидан иборат “лойиҳа 
менежерлари” гуруҳи ташкил этилади ҳамда ҳо-
ким ёрдамчиси кўрсаткичи паст туманга бирикти-
рилади ва улар ўз тажрибасини шу маҳаллаларда 
жорий этади;

КАМБА¡АЛЛИКНИ ¯ИС¯АРТИРИШ ВА БАНДЛИК 
СО²АСИДА ДАВЛАТ СИЁСАТИ ТАКОМИЛЛАШТИРИЛАДИ

100 та энг намунавий микролойиҳалар катало-
ги яратилади ҳамда ҳоким ёрдамчилари орқали 
барча ҳудудларда оммалаштирилади;

2025 йилда 167 та туманнинг жами 6680 гектар 
майдонида “бир контур — бир маҳсулот” тамо-
йили асосида юқори даромадли ва экспортбоп 
қишлоқ хўжалиги маҳсулотларини етиштириш 
бўйича намунавий лойиҳалар амалга оширилади;

2026 йилда ҳар бир вилоятда камида 2 тадан 
кўп қаватли комплекс саноат марказларини барпо 
этиш ва тадбиркорларни жойлаштириш лойиҳала-
ри амалга оширилади;

саноат кириб бормаган маҳаллаларда 2025 йил-
да 1000 та, 2026 йилда 2000 та қишлоқ хўжали-
ги маҳсулотларини қайта ишлаш ва кичик ишлаб 
чиқариш лойиҳалари ишга туширилади;

ҳар йили камида 500 та ҳунармандчилик ва ка-
саначилик лойиҳалари маҳалланинг ўзида жорий 
этилади;

2025 йилда 2000 та маҳаллада, 2026 йилда қол-
ган 2122 та маҳаллада салоҳиятли тадбиркорлар, 
экспортёрлар ва брокерлар билан ҳамкорликда 
етакчи тадбиркорларнинг фаолияти йўлга қўйила-
ди (ҳозирда 5323 та маҳаллада мавжуд);

ихтисослашган маҳаллалар сони ҳар йили  
10 фоизга ошириб борилади;

ҳар йили 50 минг нафар ўзини ўзи банд қил-
ган фуқароларни босқичма-босқич кичик бизнес 
 субъектларига айлантириш чоралари кўрилади.

Иккинчидан, бандликни ошириш ва касбга 
тайёрлашда замонавий усуллар татбиқ қилинади.

иш берувчиларнинг эҳтиёжини ўрганиш асо-
сида ишсизларни касбларга мақсадли ўқитишни 
инобатга олган ҳолда касбий кўникмалар марказ-
лари ташкил этилади. бунда:

марказларда иш берувчилар талабига 
мослаштирилган экспресс-курслар ташкил эти-
лади ҳамда амалий кўникмаларни бевосита иш 
 жойида шакллантириш тизими яратилади;

марказларда халқаро тан олинган дастурлар 
жорий қилинади ва хорижда тан олинадиган сер-
тификатлар берилиши йўлга қўйилади;

ўқитиш жараёнига хусусий сектор кенг жалб 
қилинади ҳамда ишсизларни касб ва хорижий 
тилга давлат буюртмаси асосида ўқитиш ташкил 
этилади. бунда:

вазирлик талаб юқори бўлган касб ва хорижий 
тиллар ҳамда ўқитганлик учун тўланадиган давлат 
гранти миқдорини белгилайди;

ишсизларга касб ва хорижий тилга ўқитадиган 
давлат ва нодавлат таълим ташкилотларини мус-
тақил танлаш ҳуқуқи берилади;

фуқаро танлаган таълим ташкилотига грант 
маблағларининг 50 фоизи ўқиш бошланишидан 
олдин, қолган қисми якуний имтиҳон муваф-
фақиятли топширилгач тўлаб берилади;

касбий кўникмалар марказлари бинолари ўқув 
курслари ташкил қилиш учун хусусий секторга 
текин фойдаланишга ёки узоқ муддатли ижарага 
берилади;

вакансиялар платформаси модернизация қили-
ниб, иш берувчилар ва иш изловчиларнинг “шах-
сий профили” яратилади ҳамда йиллик 500 минг 
нафар фуқаронинг доимий иш билан таъминлани-
шига эришилади;

фуқароларга ишга жойлашиш йўлланмасини 
экстерриториал тартибда исталган бандлик орган-
лари орқали олишга рухсат берилади;

хусусий рекрутинг ва HR компаниялар билан 
ҳамкорлик қилиш ва улар таклиф қилаётган бўш 
иш ўринларига фуқароларни жойлаштириш чора-
лари кўрилади.

Юқорида келтирилган чора-тадбирларни жо-
рий қилиш натижасида:

2024 йил якунига қадар 500 минг, 2025 йилда  
1 миллион аҳоли камбағалликдан чиқарилади.

бунда, камбағал аҳолининг 410 минг нафари 
доимий иш билан таъминланади, 170 минг нафари 
касбга ўқитилади ва 430 минг нафари тадбиркор-
ликка жалб қилинади.

2025 йил якунига қадар аҳолининг камбағаллик 
даражаси 6 фоизгача қисқартирилади.

жойларда ишни “лойиҳавий ёндашув” 
асосида ташкил қилиш ҳамда тизимни тўлиқ 
рақамлаштириш ҳисобига норасмий бандлик 
улуши ҳар йили 1 миллион нафарга камайти-
рилади.

ишсизларни манзилли аниқлаш, уларни юқо-
ри даромадли касбларга тайёрлаш ва ишга жой-
лаштиришнинг яхлит тизими яратилади.

ЎзА 

Ўзбекистон республикаси Президенти “Камбағалликни қисқартириш ва бандлик 
соҳасида давлат сиёсатини такомиллаштириш ва самарадорликни ошириш 

чора-тадбирлари тўғрисида”ги қарорни имзолади

тўлақонли амал қилишни вилоятда фао-
лият юритаётган ҳар бир масъул раҳбар 
ўзининг пировард мақсади деб билаётгани 
асос бўляпти. Ижро интизоми шахсий 
масъ улият, “темир интизом”, касбга бўл-
ган меҳр ва профессионал маҳоратдир.

бугунги сиёсат туфайли эришилаётган 
натижаларнинг туб негизида ётган энг 
муҳим ва долзарб масала ҳам,  шубҳасиз, 

ижро интизомига сўзсиз риоя этиш са-
налади. Қолаверса, қабул қилинаётган 
янги қонун, фармон, қарор ва Ўзбекистон 
тараққиёти учун муҳим бўлган ислоҳот-
ларнинг ҳаётга татбиқ этилишида, аҳо-
лининг фаровон турмушини таъминлаш, 
барча соҳаларда илғор натижаларга эри-
шишда ҳам ижро интизоми муҳим ўрин 
эгаллайди. 

изчил ислоҳотлар ҳамда қонун ҳуж-
жатлари ижросини ўз вақтида, муносиб 
тарзда реал ҳаётга татбиқ этиш ҳар бир 
раҳбар ва ходимнинг бурчи, вазифаси 
ҳисобланади.

президентимизнинг 2021 йил 10 
фев ралдаги “Қонунчилик ҳужжатлари 

 ижросини самарали ташкил этишда дав-
лат бошқаруви органлари ва маҳаллий 
ижро этувчи ҳокимият органлари раҳбар-
ларининг шахсий жавобгарлигини кучай-
тиришга доир қўшимча чора-тадбирлар 
тўғрисида”ги фармони барча даражадаги 
раҳбарларнинг шахсий жавобгарлигини 
кучайтириш, давлат идоралари ва ташки-
лотларида ижро интизомини янада мус-
таҳкамлаш имконини берди. 

Мазкур фармонга асосан, вилоятимиз-
да ҳам “йўл харитаси”га мувофиқ ишлаш 
тизими йўлга қўйилиб, уларнинг натижа-
си мониторинг қилиб борилмоқда.

илм-фан ва ишлаб чи¿ариш драйверига айланади

навбатдаги теледебатда ҳам сиёсий партиялар вакиллари Сайловолди 
дастурларидан келиб чиқиб, мамлакатимизда давлат бошқарувини 

такомиллаштириш ва қонун устуворлигини таъминлаш масалаларига доир 
долзарб таклиф ва ташаббусларини муҳокама қилди.

Ёшларнинг жамият ҳаётига дахлдорлиги 
ва миллий тараққиётимизда тутган ўрни 
ҳамиша муҳим бўлиб келган. Кейинги 
йилларда ёшлар сиёсатига алоҳида эътибор 

қаратилаётгани, йигит-қизларимиз ҳар тарафлама 
қўллаб-қувватланаётгани, уларга кенг имкониятлар, 
имтиёзлар берилаётгани замирида ана шу ҳақиқат 
моҳияти турибди.

Хал³аро анжуман

дарҳақиқат, бу йилги сайлов аввал-
гиларидан анча фарқ қилади. Мана шу 
сиёсий жараён иштирокчиси — сайлов-
чи ўлароқ мен бу ижобий ўзгаришларни 
қуйидаги жиҳатларда кўраман.

биринчидан, олий Мажлис Қонун-
чилик палатаси ва маҳаллий кенгашлар 
депутатлари сайлови илк бор мамлакати-
мизда аралаш сайлов тизими асосида бў-
либ ўтади. албатта, бу тизимнинг ижти-
моий-сиёсий, иқтисодий афзалликлари 
ҳақида оммавий ахборот воситаларида 
кўп айтилди. шундай бўлса-да, аралаш 
тизим асосида бўлиб ўтадиган сайлов-
нинг аввалгиларидан энг асосий фарқли 
жиҳатига қисқача тўхталиб ўтсак.

демак, аввалги сайловларда олий 
Мажлис Қонунчилик палатасига 150 на-
фар депутатни мажоритар тизим асосида, 
яъни сайловчилар ўзларига мақбул ном-
зодларга овоз бериши йўли билан сайлаган 
бўлсак, бу сафар 75 нафарини шу тартибда 
сайлаймиз. олий Мажлис Қонунчилик 
палатаси депутатларининг қолган ярмини 

эса пропорционал тизим, бошқача айтган-
да, сиёсий партияларга берилган овозлар 
асосида сайлаймиз. бир сайловда икки 
сайлов шаклидан фойдаланиш аралаш 
сайлов тизимини вужудга келтиради.

биз халқимиз ҳаёти фаровонлиги, 
мамлакатимиз тараққиёти учун муҳим 
мазкур сиёсий жараённинг яна бир аҳа-
миятли жиҳатига тўхталмоқчимиз. гап 
шундаки, бу галги сайловолди ташвиқо-
тида ёшларга алоҳида эътибор қаратил-
япти ва ўз навбатида, ёшларимизнинг 
фаоллиги кўзга ташламоқда. Хўш, бу ни-
маси билан муҳим дейишингиз мумкин.

Марказий сайлов комиссияси маълу-
мотига кўра, ушбу сайловда 700 минг-
га яқин ёш биринчи марта овоз бериш 
ҳуқуқидан фойдаланади. бу масала шу-
ниси билан аҳамиятлики, ҳеч қайси бир 
замон ёки маконда жамият ҳаётига янги 
бир тизимни татбиқ этиш осон кечмаган. 
чунки инсон табиати шундай: ўзи ўрган-
ган, мослашган муҳитни унча-мунчага 
ўзгартиргиси келмайди. биз айтаётган 

янгилик уларнинг ҳаётини яхшилашга 
хизмат қилишини жамият нуқтаи наза-
ридан кўпчиликка тушунтириш ва ом-
малаштириш эса вақт талаб этадиган 
жараён.

шу маънода, ёшларнинг ҳал қилувчи 
куч эканидан келиб чиқилса, бу та биий 
зарурат ҳамдир. Халқимизда “Қовун 
қовундан ранг олади”, деган гап бор. 
дарҳақиқат, шундай. бугунги тадбир-
корлик муҳитини қаранг, аксарият янги 
ва ёш тадбиркорларимиз ака-укалари, 
ён-атрофидаги танишлари, устозларидан 
улги, маслаҳат, қувват олиб, катта-катта 
лойиҳаларга қўл уряпти. Ўз навбатида,  

уларга жамиятимизда ҳавасмандлар 
 қатлами кенгаймоқда ва пировардида 
тадбиркорлик кенг ривожланяпти.

Худди шундай, жамиятда ҳуқуқий 
маданияти ва юрт тақдирига дахлдорли-
ги юқори авлодни шакллантириб бориш 
мамлакатни юксак тараққий эттириш-
нинг асосий пойдевори бўлади.

Ёшларнинг жамият ҳаётига дахлдор-
лиги ва миллий тараққиётимизда тутган 
ўрни ҳамиша муҳим бўлиб келган. ке-
йинги йилларда ёшлар сиёсатига алоҳида 
эътибор қаратилаётгани, йигит-қизлари-
миз ҳар тарафлама қўллаб-қувватлана-
ётгани, уларга кенг имкониятлар, имти-
ёзлар берилаётгани замирида ана шу 
ҳақиқат моҳияти турибди.

сайловдаги иштироки орқали ёшлар-
нинг фаоллиги ана шу юксак эътиборга 
муносиб жавоб бўлиши билан бирга, ва-
тан тақдири, юрт ободлиги, бугуни ва эр-
таси учун дахлдорлик ҳиссини оширади.

Қолаверса, 20 мингга яқин ёш бу 
йилги сайлов комиссиялари фаолиятида  

бевосита иштирок этиш орқали ҳам ўз 
сиё сий фаоллигини ифода этиб келмоқда.

аввалги сайловларга қараганда бу са-
фар номзодлар ҳам анча ёшаргани юқо-
ридаги фикримизни тўлиқ тасдиқлайди. 
Маълумотларга кўра, давлат ҳокимияти 
вакиллик органлари сайловида депутат-
ликка номзодларнинг 3 минг нафардан 
ортиғини ёшлар ташкил этади.

умуман, сайловда ҳар бир сайловчи-
нинг танлови муҳим. айниқса, сайлов 
ва ёшларнинг узвий боғлиқ муҳимлик 
жиҳатларидан келиб чиқсак, ҳар бир ёш 
ўз овозига, яъни мустақил танловига эга 
экани жуда қувонарли.

Сабине МАҲЛ,
БМТнинг Ўзбекистондаги доимий 

координатори

— 2024 йил 1 июнда бМтнинг дои-
мий вакили сифатида Ўзбекистонга кел-
дим ва 2012 йилдаги сўнгги ташрифим-
дан кейинги ўзгаришлардан ҳайратга 
тушдим. Ўзбекистонда инсон қадр-қим-
матига катта эътибор қаратилиб, ис-
лоҳотлар марказига инсон омилини 
қўйган ҳолда кенг кўламли ўзгаришлар 
амалга оширилмоқда.

МАҲАЛЛА ИНСТИТУТИ
БМТнинг БарҚарОр ривОЖланиШ МаҚСадлари 

аСОСий ТаМОйилига ҳаМОҳанг

ҲАР БИР ЁШ ЎЗ ОВОЗИГА ЭГА

жорий йил 22 сентябрдан бошланган 
сайловолди ташвиқотида пойтахтимизда 
ташкил этилган “дебат Холл” медиа мар-
кази ҳам муҳим ўрин эгаллайди. биноба-
рин, марказ сайловда иштирок этувчи сиё-
сий партиялар вакиллари ўртасида ўзаро 
фикр алмашиш, сайловолди дастурларида 
илгари сурилган ташаббусларни таҳлил 
ва танқид қилиш учун махсус платформа 
вазифасини ўтаяпти. бошқача айтганда, 
рақобатчилар ўртасида очиқ сиёсий муно-
зара ва дебатлар ўтказиш учун қулай ша-
роит яратмоқда.

Бошланиши 1-бетда

Бошланиши 1-бетда

Матлубахон 
ТИЛЛАВОЛДИЕВА, 
низомий номидаги ТДПУ 
профессори, фалсафа фанлари 
номзоди, доцент

айни пайтда мамлакатимиз 
ва халқимиз ижтимоий-

сиёсий ҳаётидаги муҳим 
сиёсий воқелик — Олий 

Мажлис Қонунчилик палатаси ва 
маҳаллий кенгашлар депутатлиги 

учун шу йил 27 октябрда бўлиб 
ўтадиган сайлов доирасида 

сиёсий партиялар ва депутатликка 
номзодларнинг сайловолди ташвиқоти 

қизғин паллага кирди.

ЭРКИН, ДEМОКРАТИК САЙЛОВЛАРНИ 
ДEБАТЛАРСИЗ ТАСАВВУР ¯ИЛИБ БªЛМАЙДИ

жумладан, навбатдаги теледебатда ҳам 
сиёсий партиялар вакиллари сайловолди 
дастурларидан келиб чиқиб, мамлакати-
мизда давлат бошқарувини такомиллашти-
риш ва қонун устуворлигини таъминлаш 
масалаларига доир долзарб таклиф ва та-
шаббусларини муҳокама қилди.

“давлат бошқаруви ва суд-ҳуқуқ ти-
зимини такомиллаштириш” мавзусига 
бағишланган мунозара аввалида сайловни 
юқори даражада ташкил этиш, шу жум-
ладан, сиёсий партиялар ва депутатликка 
номзодлар ўртасида баҳс-мунозаралар 

 ўтказишда теледебатларнинг ўрнига эъти-
бор қаратилди.

— 27 октябрь куни олий Мажлис 
 Қонунчилик палатаси ҳамда маҳаллий 
кенгашларга депутатлик сайловлари учун 
теледебатлар жуда муҳим баҳс-мунозара 
майдонидир, — деди Миллий медиа бир-
лашмаси раиси шерзодхон Қудратхўжа. —  
Эркин, демократик сайловларни дебатлар-
сиз тасаввур қилиб бўлмайди. Ўтган теле-
дебатда сиёсий партияларнинг раислари-
ни таклиф қилдик ва бош мавзу  сифатида 

одамлар учун муҳим бўлган ижти моий-
иқтисодий йўналишларни таҳлил қилган 
эдик. бугун эса ҳар қандай давлатнинг 
асосини белгилаб берувчи — давлат бош-
қарувини такомиллаштириш ва қонун усту-
ворлигини таъминлаш масалаларини муҳо-
кама қиламиз. Зеро, инсон манфаатларини 
таъминлаш, унинг ҳуқуқ ва эркинликлари-
ни муҳофаза қилиш, орзу-интилишларини 
рўёбга чиқариш ҳамиша бирламчи вазифа 
ва мақсад бўлиши керак.

бу йилги сайловолди ташвиқоти жа-
раёни халқчиллиги, жамоатчилик билан 
узвий алоқаларнинг анча ривожланга-
ни жиҳатидан янада аҳамиятли бўляпти. 
бунинг инъикоси тўғридан тўғри жонли 
эфирда узатилаётгани мазкур теледебат 
жараёнларида ҳам яққол сезилмоқда.

жумладан, дебатнинг 1-раундида пар-
тияларнинг сайловолди дастури қисқача 
тақдимот қилинди. 2-раундда аҳолини 
ташвишлантираётган масалалар бўйича 
жамоатчилик фаоллари ва сайловчилар-
нинг саволларига спикерлар жавоб берди.

саволларга партия вакилларининг жа-
воби аниқ механизмларга асослангани, 
ҳар томонлама пухта ўйлангани билан 
диққатни жалб қилади. 

3-раундда партиялар ўртасида қарама- 
қарши савол-жавоблар асосида баҳс ўт-
казилди. сўнгги 4-раундда эса спикерлар 
сайловчиларга мурожаат йўллади.

Жонибек АЛИЖОнОВ,
“Янги Ўзбекистон” мухбири

Озода ПАРПИБОЕВА,
Оила ва хотин-қизлар қўмитаси раиси

— Халқаро анжуманда сўзга чиққан мил-
лий ва халқаро экспертларнинг юртимизда 
маҳалла институти фаолиятини ривожлан-
тириш бўйича қилинаётган ишлар ҳақидаги 
фикр лари барчамизда катта таассурот қолдир-
ди. Зеро, маҳалла давлатчилигимизнинг ноёб 
илдизи, ижтимоий давлат тушунчасининг 
ажралмас қисми, фуқаролик жамиятининг 
асосий тимсоли бўлган бебаҳо қадриятдир.

Мутахассислар таъкидлаганидек, 
маҳалла шунчаки ижтимоий институт 
эмас, балки инсон камолотини таъмин-
лаш, жамиятда ўзаро меҳр-оқибат, тотув-
лик муҳитини яратишда ҳам муҳим ўрин 
тутадиган маскан. бугун маҳалла тизими-
даги кенг қамровли ислоҳотлар барча юрт-
дошимиз қатори хотин-қизлар ҳаёти ва 

ишбилармон аёллар сафи 
икки баробар кенгайди

“Ма³алла еттилиги” 
замонавий билимларни 
чу¿ур эгаллаши лозим

фаолиятида ҳам туб ўзгаришлар ясамоқда. 
Хусусан, “маҳалла еттилиги” тизимининг 
йўлга қўйилиши, аввало, аёлларни қий-
наётган муаммоларни аниқлаш ва ечими-
ни топиш, қолаверса, опа-сингилларимиз 

бандлигини таъминлаш, тадбиркорликни 
ривожлантиришда муҳим омил бўляпти.

Маълумотларга кўра, бугун юртимиз-
да ишбилармон аёллар сафи икки баро-
бар кенгайиб, ўз бизнесини йўлга қўйган 
тадбиркор хотин-қизлар сони 200 мингдан 
ошди, иқтисодиёт ва саноат тармоқла-
рида аёллар улуши 46 фоизни ташкил 
этмоқда. кичик бизнес субъектларининг 
120 мингдан, хусусан, фермер хўжаликла-
рининг 4 мингдан ортиғини хотин-қизлар 
бошқармоқда. келгуси икки йилда кичик 
ва ўрта бизнесда хотин-қизлар улушини 
ҳозирги 25 фоиздан 40 фоизга ошириш 
бўйича улкан мақсад қўйилган.

“аёллар дафтари”, “обод маҳалла” 
каби ижтимоий аҳамиятга молик лойиҳа-
лар маҳаллаларда инфратузилмани яхши-
лаш, оилалар даромадини оширишда катта 
имконият яратмоқда.

Хуршид ОЧИЛОВ,
Ўзбекистон маҳаллалари уюшма-

си тизимидаги ўқув-услубий марказ 
директори

— Маҳалла жамиятимизнинг та-
янч бўғинидир. шу боис, бу тизим-
ни ривожлантиришга алоҳида эъти-
бор қаратиляпти. жумладан, соҳани 
рақамлаштириш, ўзини ўзи бошқариш 
органларида замонавий технология-
ларни жорий этиш, илмий тадқиқот 
фаолиятини ривожлантириш ва малака 
ошириш тизимини такомиллаштириш 
бўйича изчил ишлар бажариляпти. на-
тижада маҳалладан туриб барча давлат 
идорасига мурожаат қилиш тизими йўл-
га қў йилди. давлат ва ижтимоий хиз-
матларни бевосита маҳаллада кўрсатиш 
имконияти яратилди.

бошқарувда янги ёндашувлар асо-
сида биргаликда ишлайдиган “маҳал-
ла еттилиги” фаолияти йўлга қўйилди. 
“рақамли маҳалла” ягона электрон 
платформаси ишга туширилди. 
табиий ки, бу ўзгаришлар тизимдаги 
кадрлар малакаси, билими ва кўник-
масини оширишни тақозо этмоқда. 
шундан келиб чиқиб, уюшма тизи-
мида малака ошириш ва маҳаллалар-
ни методик таъминлаш ўқув-услубий 
маркази ташкил этилди.

Марказимизда замонавий шаро-
итда маҳалла ходимларининг касбий 
билими ва савиясига қўйилаётган та-
лабларни ҳисобга олган ҳолда мала-
касини ошириш, давлат ва ҳудудий 
дастурларни ҳамда норматив-ҳуқуқий 
ҳужжатларни сифатли ижро этиш кў-
никмаларини шакл лантиришга эътибор 
қаратилмоқда. Ўтган қисқа муддатда 

ҳокимликлар  ҳузуридаги маҳалла хо-
димларининг малакасини ошириш бў-
йича 14 та ўқув курси раҳбарлари учун 
ўқув-семинар ўтказилди.

бундан ташқари, маҳалла сервис 
компаниялари раҳбарлари учун ўқувлар 
ташкил этилди. шунингдек, “маҳал-
ла еттилиги” аъзоларининг билими ва 
кўникмасини оширишга қаратилган, 
2024 йилга мўлжалланган ўқув дастури 
ҳамда онлайн платформа ишлаб чиқил-
ди. бугунга қадар барча маҳалла раисла-
ри мана шу ўқув дастури асосида ўқи-
тилди.

“Маҳалла еттилиги” ходимларининг 
ўзаро ҳамкорлигини таъминлаш мақса-
дида ҳудудларда учрашувлар, давра суҳ-
батлари, тарғибот тадбирлари ташкил 
этилди.

Мазкур халқаро анжуманда юртимиз 
ва хорижда бу йўналишда қилинаётган 
ишлар, янги тажрибалар билан таниш-
дик. Ўзаро алоқаларни мустаҳкамлаш 
бўйича фикр алмашдик.

²еч ким эътибордан 
четда ¿олмаяпти

ўзига ўзи хизмат кўрсатиш имконияти 
яратилган.

Маҳаллий ҳокимият вакиллари, 
ёшлар, фермер аёллар, тадбиркорлар 
ва кексалар билан мулоқотга бой ўтган 
ушбу сафарлар Ўзбекистон халқининг 
матонати ва ижобий руҳияти ҳақида 
чуқур таассурот қолдирди. бМт бош 
котиби антониу гутерриш ҳам Ўзбекис-
тонга ташрифи чоғида тошкент шаҳри-
даги дилбулоқ маҳалласида маҳаллий 
аҳоли билан учрашиб, маҳалланинг аҳа-
миятини эътироф этган эди.

бМтнинг доимий вакили сифатида 
Қорақалпоғистон республикаси, Қашқа-
дарё ва сурхондарё вилоятларидаги 
маҳаллаларда бўлиб, бунинг яққол гувоҳи 
бўлдим. жумладан, бМтнинг Қорақал-
поғистонда, хусусан, Мўйноқ, Қўнғирот, 
бўзатов ва тахтакўпир туманларидаги 15 
мингдан ортиқ одамни тоза ичимлик сув 
ва иқлимга чидамли тиббий хизмат билан 
таъминлашга қўшган ҳиссасини кўрдим.

Қашқадарёдаги Ёртепа маҳалласида 
бўлдим. бу ерда бМтнинг озиқ-овқат 
ва қишлоқ хўжалиги ташкилоти (Фао) 
фермер аёлларни иссиқхоналар билан 
таъминлаб, даромад топиш учун зарур 
ресурс яратилганига амин бўлдим.

сурхондарёдаги гулистон маҳалласи 
шўрчи давлат хизматлари марказидан 
атиги 3 километр узоқликда жойлашган. 
бМт тараққиёт дастури кўмагида бу 
ерда маҳаллий аҳоли учун қулайлик ва 

жамиятнинг юраги бўлган маҳал-
ла бМтнинг барқарор ривожланиш 
мақсадларининг асосий тамойили 
бўлган “ҳеч кимни эътибордан чет-
да қолдирмаслик” ғоясини ўзида му-
жассам этади. бу жамият бирлиги ва 
ўзаро қўллаб-қувватлашни рағбат-
лантиради ҳамда энг заиф қатлам-
ларнинг ҳам имкониятлардан фой-
даланишини таъминлайди. Маҳалла 
халқ ва ҳукумат ўртасида кўприк 
вазифасини бажариб, жамоавий ри-
вожланиш ташаббусларини фаол ил-
гари суради.

бМтнинг доимий вакили сифати-
да Ўзбекистоннинг барча вилоятига 
боришни, бМт фаолияти Ўзбекистон 
халқининг орзу-умидлари ва интилиш-
ларига мос келишини таъминлаш 
учун одамлар билан учрашишни режа-
лаштирганман.

умуман олганда, ушбу халқаро анжуман юртимизда маҳалла институтини яна-
да ривожлантириш борасидаги лойиҳаларни жаҳон аҳлига тақдим этиш баробари-
да, дунёнинг турли ҳудудидан келган мутахассислар билан ўзаро фикр ва тажриба 
алмашишда ҳам муҳим омил бўлди.

“Янги Ўзбекистон” мухбири
Баҳор ХИДИРОВА ёзиб олди.

Ўзбекистон — бизнинг умумий уйимиз. Шундай экан, 
унинг ҳар бир аъзоси эркин, адолатли, тинч ва фаровон 

яшашга ҳақлидир!

ªзбекистон “адолат” социал-деМократик партияси ва 
унинг ноМзодларига овоз беринг!

“адолат” СдПнинг “Тенг имкониятлар ва адолатли жамият сари!” деб 
номланган янги Сайловолди дастурида келгуси беш йилликда партия 
олдида турган устувор вазифа сифатида жамиятда ижтимоий адолат 
тамойилини қарор топтириш белгиланган.
Фуқароларни ижтимоий ҳимоя қилиш ва бу йўналишда тадбиркорлик 
субъектлари фаолиятини қўллаб-қувватлаш мақсадида дастурда 
“ижтимоий давлат — 2030” дастурини ишлаб чиқиш белгиланган. 
ижтимоий давлат ҳар бир инсон учун ижтимоий тенглик ва адолат 
тамойиллари асосида муносиб яшаш шароитини яратиб бериш, 
ижтимоий тафовутларни камайтириш, муҳтожларга ёрдам бериш 
бўйича самарали сиёсат олиб борадиган давлат моделидир.

Партия дастурида истироҳат 
боғлари, болалар оромгоҳлари, 
сайилгоҳлар, таълим ва тиббиётга 
оид давлат объектлари ва уларнинг 
ҳудудларини сотиш, хусусийлаштириш 
ёки бегоналаштиришни тақиқлаш, 
бундай ҳаракатлар учун жавобгарлик 
белгилашни таклиф қилган.

КуЧли иЖТиМОиЙ сиЁсаТ – 
Хал£ ФарОВОнлиги КаФОлаТи

Ўзбекистон “адолат” социал-демократик 
партияси ушбу мақсадни амалга ошириш 
учун ўз дастурида аҳоли ўртасида кескин 
табақаланишнинг олдини олиш, бунинг 
учун ташкилий, иқтисодий, ҳуқуқий ва бош-
қа чораларни кўриш лозим деб ҳисоблай-
ди. Қолаверса, партия аҳолини ижтимоий 
жиҳатдан қўллаб-қувватлашнинг энг муҳим 
йўналиши бўлган фуқароларнинг уй-жой-
ли бўлишга оид конституциявий ҳуқуқла-
рини рўёбга чиқариш масаласига ҳам алоҳи-
да эътибор қаратган.

Маълумки, сўнгги йилларда аҳолини 
ижтимоий қўллаб-қувватлаш орқали даро-
мади юқори бўлмаган ҳамда уй-жой шароит-
ларини яхшилашга муҳтож бўлган оилалар, 
оғир ижтимоий вазиятга тушиб қолган хо-
тин-қизлар, мамлакатимиз ижтимоий ҳаёти-
да фаол иштирок этаётган ёшлар ва бошқа 
аҳоли қатламларига кўмаклашиш ва уларни 
давлат томонидан қўллаб-қувватлашда ман-
зиллилик ва шаффофликни таъминлашга 
қаратилган бир қатор самарали механизмлар 
жорий қилинди.

Хусусан, субсидиялар учун ажратилган 
маб лағларни ўзлаштириш жараёнини тез-
лаштириш мақсадида субсидия хабарнома-
сининг муддати 12 ойдан 4 ойгача қисқар-
тирилди. шу билан бирга, субсидияни ўз 
вақтида ишлатмаган шахслар учун субсидия 
олиш учун қайта мурожаат қилиш ҳуқуқи 
сақланиб қолди.

аммо ушбу жараёнларда тадбиркорлар-
нинг субсидия асосида уй сотиши билан 
боғлиқ ҳолатлардаги бюрократик тўсиқлар 
ҳамда рақамлаштиришнинг кенг қўлланил-
маслиги айрим ҳолатларда тадбиркорларни 
ўзлари қурган уйларни субсидия асосида со-
тишдан чекламоқда. 

биз субсидияларни фақатгина давлат 
ҳисобидан эмас, балки қурилиш компани-
яларини ҳам бу жараёнга жалб қилган ҳол-
да амалга оширишни таклиф этмоқдамиз. 
Хусусан, субсидия асосида уй-жой қуриш 
ва сотишни йўлга қўйган тадбиркорлик 
субъект ларини рағбатлантириш, солиқ имти-
ёзлари бериш, ер майдонлари ажратишда 
устуворлик бериш каби механизмлар орқали 
бунга эришиш мумкин.

шу боис, партия келгуси беш йилликда 
субсидияларни ҳақиқатан муҳтож бўлган 
фуқароларга ўзлари танлаган ҳудуддан уй-
жой қуриш ва сотиб олиш учун имтиёзлар 
ажратиш тизимини такомиллаштириш, бун-
да субсидия асосида уй сотган тадбиркор-
ларни қўллаб-қувватлашга қаратилган та-
шаббусларни илгари суради.

шу ўринда бир мулоҳазани айтиб ўт-
моқчиман. Ўзбекистон Халқ демократик 
партияси сайловолди дастурида ҳашамат-
ли уй-жойларни барпо этаётган қурилиш 
компаниялари ва тижорат банклари да-
ромадидан мажбурий ажратмалар эвазига 
махсус жамғармалар ташкил этиб, ушбу 
жамғарма ҳисобидан аҳолининг ижтимоий 
ёрдамга муҳтож қатламлари учун ижтимоий 
турар жойлар қуриш таклиф этилган.

Маълумки, сўнгги йилларда қурилиш ва 
банк соҳаларида қонунчилик нормалари-
нинг такомиллаштирилиши, рақобат муҳи-
тининг яратилганлиги минглаб инсонларни 
ўз уйларига эга бўлишларида муҳим аҳа-
мият касб этиб келмоқда. Ўзбекистон Халқ 
демократик партиясининг ушбу ташаббуси 
амалга ошириладиган бўлса, сўнгги йиллар-
да энди оёққа тураётган қурилиш соҳаси 
ривожланишига салбий таъсир қилиб ва 
соҳада рақобат муҳитининг бузилишига 
олиб келиши мумкин. 

Маълумки, янги таҳрирдаги конститу-
циямизда Ўзбекистон республикасида бар-
ча мулк шаклларининг тенг ҳуқуқлилиги ва 
ҳуқуқий жиҳатдан ҳимоя қилиниши таъмин-
ланиши ҳамда хусусий мулк дахлсиз бўлиб, 
мулкдор ўз мол-мулкидан қонунда назарда 
тутилган ҳоллардан ва тартибдан ташқари 
ҳамда суднинг қарорига асосланмаган ҳолда 
маҳрум этилиши мумкин эмаслиги белгилаб 
қўйилган.

бироқ сўнгги вақтларда реновация жара-
ёнларига оид қабул қилинган айрим қарор-
лар орқали аҳоли яшаб келаётган турар жой 
бинолари ва бошқа ижтимоий объектларни 

бузиш ва қайта қуриш билан боғлиқ сал-
бий ҳолатлар кузатилмоқда. бу эса фуқаро-
ларнинг энг муҳим конституциявий ҳуқуқи 
бўлмиш уй-жойли  бўлиш, мулкдор бўлиш 
ҳуқуқига тўғридан-тўғри дахл қилади.

партия уй-жой билан боғлиқ бундай 
лойи ҳалар мустаҳкам қонуний асосга тая-
ниши, уй-жой мулкдорларининг ҳуқуқ ва 
манфаатлари реновациянинг ҳар бир босқи-
чида қонун билан ишончли ҳимоя қилин-
гандагина самарали амалга оширилишини 
ҳисобга олиб, янги сайловолди дастурида 
реновация га доир қонунни ишлаб чиқиш, 
уни амалга оширишнинг қатъий талаб ва 
тартиблари, уй-жой мулкдорлари ҳуқуқла-
рига риоя этиш кафолатлари бўлмагунча 
бундай лойиҳаларни амалга оширмаслик 
таклифи илгари сурилган.

ИЖТИМОИй ОБъЕкТЛАР 
фАқАТ ХАЛқнИкИ 

БЎЛИШИ кЕРАк
партиянинг 2025-2029 йилларга мўл-

жа лланган  сайловолди  дастурида 
 жамиятда ижтимоий адолат тамойилини 
қарор топтиришга қаратилган ижтимоий 
йўналишдаги ташаббуслар акс эттирил-
ган. шу билан бирга, дастурда бош ланган 
халқчил ислоҳотларни узвий давом этти-
риш, бугунги глобаллашув жараёнларидан 
келиб чиққан ҳолда ҳам вазифа ва мақсад-
лар белгиланган.

таҳлилларга кўра, ҳозирги кунга қадар 
рес публика бўйича 184 та истироҳат боғла-
рида дарахтзорлар ҳудудлари камайтири-
либ, 944 та бино-иншоот қурилган, 18 та 
истироҳат боғида 91 та ноқонуний қурил-
ма мавжуд эканлиги аниқланган, 98 тасида  
1248 та аттракционлар ноқонуний ўрнатил-
гани кузатилган.

Қолаверса, истироҳат боғларининг ерла-
рини маҳаллий ҳокимият захирасига олиш 
ва ке йинчалик хусусийлаштириш ёки бего-
налаштириш амалиёти кузатилмоқда.

шу боис, партия дастурида истироҳат 
боғлари, болалар оромгоҳлари, сайил-
гоҳлар, таълим ва тиббиётга оид давлат 
объектлари ва уларнинг ҳудудларини сотиш, 
хусусийлаштириш ёки бегоналаштириш-
ни тақиқлаш, бундай ҳаракатлар учун жа-
вобгарлик белгилашни таклиф қилган.

шу ўринда таъкидлаш жоизки, баъзи ҳо-
латларда айрим сиёсий партия томонидан 
илгари сурилган ташаббуслар қанчалик жо-
зибадор бўлмасин, чуқур таҳлил ва асосга 
эга бўлмагани учун сайловчилар фикрини 
чалғитиши мумкин.

Мисол учун, Экологик партиянинг 2030 
йилдан пойтахт ва йирик шаҳарларда ички 
ёнув двигателли енгил автомобиллар ҳарака-
тини, 2035 йилдан эса мамлакатда уларнинг 
сотилишини тақиқлаш ташаббусини олай-
лик.

бугунги кунда мамлакатимизда 4 мил-
лиондан ортиқ автомобиль мавжуд. партия 
ушбу ташаббуси амалга ошса, бу машина-
ларнинг тақдири нима бўлиши, қандай қи-
либ 2030 йилдан пойтахт ва йирик шаҳарлар-
да ички ёнув двигателли енгил автомобиллар 
ҳаракатини тақиқлаш ва автомобил саноати 
мамлакатимиздаги электромобилларга бўл-
ган талабни қондира оладими, бунда аҳоли 
даромадининг ва мамлакатдаги инфратузил-
манинг бунга тайёрлик ҳолати аниқ таҳлил 
қилинмаган. 

сайловолди дастуримизда мамлакатимиз 
аҳолисига қулайлик яратишга қаратилган 
бир қатор таклифлар ҳам ўрин олган. 

партия мамлакатимизнинг чекка ҳудуд-
лари ва кичик шаҳарларнинг ривожлани-
шини жадаллаштириш, ҳудудлар ва пойтахт 
орасидаги кескин иқтисодий ва ижтимоий 
тафовутга йўл қўймаслик мақсадида шаҳар 
ва қишлоқларимизда аҳоли истиқомат 
қилиши учун зарур шарт-шароитларни 
янада кенгайтиришни долзарб вазифа деб 
билади. 

шунингдек, партия йўл инфратузилма-
сини ривожлантириш, шаҳарлар марказла-
рида тирбандликлар ва бошқа кўнгилсиз 
оқибатлар келиб чиқишининг олдини олиш 

 мақсадида пиёдалар учун ер усти ўтказ-
гичлар қуришни қўллаб-қувватлаш, 
аҳолининг вақтини тежаш, манзилига ўз 
вақтида етиб боришини таъминлаш мақса-
дида жамоат транспортлари қатновини 
тартибга солиш ва хизмат кўрсатиш си-
фатини ошириш борасида амалий ишларни 
ҳаётга татбиқ этишни мақсад қилган.

ЁШ МУТАХАССИСЛАРнИ 
кАфОЛАТЛАнгАн 

БИРИнЧИ ИШ ЖОйИ 
БИЛАн ТАъМИнЛАйМИз

партия ўз дастурида фуқароларни иш 
билан таъминлаш, ходимларнинг меҳнат 
ҳуқуқлари муҳофазасини кучайтириш-
га қаратилган бир қатор долзарб бўлган 
таклифларни илгари сурмоқда.

биламизки, бугунги кунда мамлакатда 
амалга оширилаётган ислоҳотлар натижа-
дорлигини таъминлашда замонавий талаб-
ларга жавоб берувчи профессионал кадр-
ларнинг ўрни юқори. шу боис, сўнгги йил-
ларда таълим тизимини тубдан ўзгартириш, 
уни халқаро стандартларга мослаштириш, 
меҳнат бозори талабига мос юқори малакали 
мутахассис кадрлар тайёрлаш бўйича изчил 

ислоҳотлар амалга оширилмоқда. партиямиз 
дастурида малакали кадрлар тайёрлаш ва би-
тирувчиларнинг бандлигини таъминлашга 
алоҳида эътибор қаратилмоқда. бу борада 
салмоқли ишлар олиб борилаётгани бароба-
рида муайян камчиликлар ҳам йўқ эмас. шу 
боис, партия олий ва профессионал таълим 
муассасалари битирувчилари учун “кафо-
латланган биринчи иш жойи” лойиҳасини 
амалга оширишни таклиф қилмоқда.

ушбу лойиҳанинг амалга оширилиши 
олий таълим битирувчиларини ишга жой-
лаштиришга ихтисослашган ва барча учун 
қулай бўлган, бандликни таъминлаш бўйича 
аниқ тартиблар ва ҳуқуқий асосларга эга, та-
лабалар жойлашиши мумкин бўлган бўш иш 
ўринлари тўғрисидаги маълумотлар базаси 
(ягона платформа) яратиш мақсад қилинган. 
бу айни вақтда иш берувчини ёш кадрларга 
бўлган қизиқишини оширади. Энг муҳими, 
йигит-қизлар ўз иш жойларига эга бўлиши-
ни таъминлайди.

шу ўринда айтиб ўтиш жоизки, жамият-
да ижтимоий адолатни таъминлашда ёл-
ланма ишчиларнинг иш берувчилар билан 
ўзаро муносабатларида қонунларга риоя 
қилинишини таъминлайдиган ва меҳнат 
можароларининг олдини оладиган самара-
ли механизмларни жорий қилиш мақсадида 
Ўзбекис тон “адолат” социал-демократик 
партияси ёлланма ишчи фуқароларнинг 
ҳуқуқлари ҳимоясини кучайтириш, ёлла-
ниб ишлаган даври уларнинг меҳнати иш 
стажига қўшилишини белгилаш тартиби-
ни жорий қилишни таклиф этмоқда.

таҳлилларга кўра, ҳозирда мамлакати-
мизда турли хил секторларда меҳнат қила-
ётган ишчиларнинг 60 фоизи ёлланма иш-
чилар ҳисобланади. партия ташаббусини 

амалга оширилиши орқали минглаб аҳоли-
нинг ижтимоий ҳимояси таъминланишига, 
қолаверса, солиқ тушумларида муайян иқти-
содий ўсишга эришишга хизмат қилади.

ТАъЛИМ СОҲАСИДАгИ 
ИСЛОҲОТЛАРнИ ДАВОМ 

эТТИРИШ — УСТУВОР 
ВАзИфА

шубҳасиз, ижтимоий адолат тамойил-
лари устувор давлат барпо этишда, бирин-
чи навбатда, таълим, илм-фан ва иннова-
циянинг аҳамия ти жуда катта. ижтимоий 

 давлатга хос бундай ёндашув, яъни таълим 
соҳаси бўйича нормалар янгиланган конс-
титуцияда қарийб 2 баробарга оширилди.

шу боис, партия таълимга инвестиция —  
бу келажакка инвестиция, халқ фаровонли-
ги, давлатнинг рақобатдошлигини таъмин-
ловчи омил сифатида қарамоқда. партия 
узлуксиз таълим тизимини мунтазам тако-
миллаштириш, сифатли таълим-тарбия бе-
риш, юқори малакали кадрларни тайёрлаш 
тарафдори. бу борада таълимнинг ҳар қан-
дай турида таълим муассасаларига қабул 
қилиш тартибини ишлаб чиқиш, айниқса, 
давлат мактабгача таълим ташкилотла-
рига тарбияланувчиларни қабул қилиш 
тартибини қайта кўриб чиқиш, бу борада 
“очиқ онлайн рўйхат” ташкил этиш зарур 
деб ҳисоблайди. 

шунингдек, мактабларда ўқитилаётган 
“Технология” фани ўқувчиларнинг келажа-
ги учун ўта муҳим аҳамият касб этишидан 
келиб чиқиб, ушбу фанни ўқитишни замон 
талаб лари асосида йўлга қўйиш бўйича ком-
плекс чора-тадбирларни амалга ошириш, 
сунъий интеллект асосида “ақлли мактаб” 
дастурини таълим тизимига жорий этишни 
таклиф этмоқда. 

шу билан бирга, таълим соҳасидаги ис-
лоҳотларни қўллаб-қувватлашда партия 
таълим соҳасида меценатликни ривожлан-
тириш учун қонунчиликни такомиллашти-
ришни, тадбиркорлар ва компаниялар 
стипендияларини жорий этилишини қўл-
лаб-қувватлайди.

янги таҳрирдаги конституциямизда ўқи-
тувчи мақоми алоҳида белгилангани бежиз 
эмас. Зеро, жамиятимизда ўқитувчининг об-
рўси ошса, бутун миллатнинг обрўси ошади. 
шу боис, партиямиз электоратининг асосий 

қисмини ташкил этувчи ўқитувчиларнинг 
машаққатли меҳнатини муносиб қадрлаш 
ва рағбатлантириш бундан кейин ҳам дои-
мий диққат-эътиборимизда бўлади.

Маълумки, Ўзбекистон “адолат” социал- 
демократик партияси таълимнинг ҳар бир 
босқичида аҳолининг барча қатлами учун 
тенг имконият ва шароит яратиб бериш, 
олий таълим тизимида имтиёзларни бекор 
қилиш ташаб бусини илгари суриб келади.

шу боис, “адолат” партияси “Миллий 
тикланиш” демократик партиясининг 
“янги авлод тарбиячи ва педагогларини 
тайёрлаш давлат дастури”ни қабул қилиш, 
шунингдек, педагогикага лаёқати бор мак-
таб битирувчиларини саралаш ва давлат 

 буюртмаси асосида ўқишини ташкил 
этиш ташаббуси олий таълимга қабул қи-
лиш жараёнида маълум бир тоифа манфаа-
тини минг лаб бошқа ёшларнинг олий таъ-
лим олишга бўлган ҳуқуқларини чекловчи 
ташаббус деб ҳисоблайди.

шунингдек, партия дастурида таълим-
нинг муҳим босқичларидан бири бўлган 
олий таълим тизимини ҳам изчил ислоҳ қи-
лиш, хусусан, талабаларнинг турар жойлар 
билан боғлиқ муаммоларини бартараф этиш 
мақсадида ҳар бир олий таълим муассаса-
си ҳузурида талабалар сонига мос “Тала-
балар турар жой”лари барпо этиш ҳамда 
олий таълим муассасаларида ўқув сифати-
ни ошириш мақсадида ўқув адабиётлари 
сифатини яхшилаш, замонавий хорижий 
адабиётларни харид қилиш ва таржима 
қилиш ишларини тизимли йўлга қўйиш 
муҳим деб ҳисоблайди.

ХАЛқ САЛОМАТЛИгИ — 
УЛкАн БОйЛИк, фАРОВОн 

ТУРМУШ гАРОВИ
шубҳасиз, аҳолини ижтимоий қўл-

лаб-қувватлаш тизимида соғлиқни сақлаш 
соҳаси алоҳида ўрин тутади. Зеро, ҳар 
қандай мамлакатнинг энг катта бойлиги — 
халқининг саломатлигидир.

шу боис, партия соғлиқни сақлаш маса-
ласига биринчи навбатдаги ижтимоий вази-
фа сифатида қарашини ва ҳар бир инсоннинг 
малакали тиббий хизматдан фойдаланишдек 
конституциявий ҳуқуқи рўёбга чиқишини 
кафолатлашини билдирган.

жумладан, партиянинг тиббиёт соҳаси-
даги биринчи галдаги вазифаси сифатида 

тиббиёт ходимларининг ижтимоий ҳимоя-
сини кучайтириш ва уларнинг ҳуқуқла-
рини кафолатлашни, шу билан бирга, олис 
ва чекка ҳудудлардаги оилавий шифокор 
пунктлари ва оилавий поликлиникалар-
да тор соҳа мутахассислари фаолиятини 
йўлга қўйишни таклиф қилмоқда.

жумладан, дастурда “ақлли тиббиёт” 
тизимини шакллантиришнинг ҳуқуқий 
асос ларини ишлаб чиқиб, тиббиёт соҳасига 
замонавий ахборот коммуникация техно-
логияларини кенг жорий этишни кенгай-
тириш ғояси илгари суриляпти. 

бундай самарали тиббий тизим ҳамда 
тиббиёт ходимларини қонун йўли билан 
ҳар томонлама ҳимоя қилиш жаҳоннинг 
қатор ривож ланган давлатларида, жумла-
дан, германия, Франция, аҚш ва исроилда 
 амалиётда кенг қўлланилмоқда. 

Қолаверса, партия “ақлли тиббиёт” 
 тизими билан бир қаторда “электрон поли-
клиника” ва “ягона электрон анкета” ти-
зимларини йўлга қўйиш, тиббиёт даромад 
олиш манбаига айланиб қолмаслиги учун 
нодавлат тиб биёт ташкилотларини “тижо-
рат ташкилоти”дан нотижорат ташкило-
тига ўтказиш тарафдори.

ҳозирги кунда республикамизда кўплаб 
нодавлат тиббиёт ташкилотлари фаолият 
кўрсатмоқда. 

бироқ уларнинг тадбиркорлик субъекти, 
яъни тижорат ташкилоти сифатида рўйхатга 
олинганлиги, бир томондан, айрим нодавлат 
тиббиёт ташкилотларида инсон саломат-
лигини асрашдан кўра даромад топишнинг 
устун қўйилишига олиб келмоқда. иккин-
чи томондан эса улар фаолияти устидан 
жамоат чилик назоратини ўрнатишга тўсқин-
лик қилмоқда. 

шу боис, партия нодавлат тиббиёт таш-
килотларининг алоҳида ҳуқуқий мақомини 
қонунда белгилаб қўйишни, яъни уларни 
“тижорат ташкилотидан” нотижорат 
ташкилотига ўтказишни таклиф қилмоқда. 

бу эса мазкур тиббиёт ташкилотлари фао-
лияти устидан уларнинг молиявий хўжалик 
фаолиятига аралашмаган ҳолда жамоатчи-
лик назорати тартибида ўрганиш, уларнинг 
даромад олиш манбаига айланиб қолмаслик-
ларини таъминлаш имконини беради.

шунингдек, партия ўз дастурида фарма-
цевтика соҳасини тартибга солиш борасида 
амалга оширилиши лозим бўлган вазифа-
ларни таклиф этар экан, бундай тизим энг 
биринчи галда фармацевтика ва тиббиёт 
ходимлари орасидаги яширин келишув-
ларга ҳамда дорилар нархининг асоссиз 
оширилишига чек қўяди деб ҳисоблайди.

шу боис, партия фармацевтика ва тибби-
ёт ходимлари орасидаги яширин келишув 
ва ноқонуний мулоқот, фармацевтлар-
нинг тиббиёт муассасаларига ғаразли ҳо-
мийлигини тўлиқ тақиқлаш, бу каби ҳара-
катлар учун жиноий жавобгарлик белгилаш 
тарафдори.

шу билан бирга, партия дори воситала-
ри ва тиббиёт буюмларининг аҳолига ар-
зон ва қулай бўлишини таъминлаш мақ-
садида дориларнинг ягона электрон база-
сини шакллантириш ва мамлакат бўйлаб 
яхлит электрон тизимни жорий қилиш ҳамда 
дори нархларининг сунъий оширилишини 
олдини олиш мақсадида хорижий тажриба 
асосида дори воситаларининг ҳаракатланиш 
занжирини кузатиш технологиясидан фой-
даланишни йўлга қўймоқчи.

Хулоса қилиб айтганда, Ўзбекистон 
“адолат” социал-демократик партиясининг 
олий Мажлис Қонунчилик палатаси ҳамда 
маҳаллий кенгашлар депутатлиги учун бў-
либ ўтадиган сайловларда илгари сураётган 
сайловолди дастурида юқоридаги каби за-
монавий социал-демократиянинг халқчил 
ғоялари миллий қадриятларимизга уйғун 
равишда сингдирилган бўлиб, жамиятда 
адолат, эркинлик, тенглик ва бирдамлик 
ғояларини ҳаётга татбиқ этилиши аҳоли 
турмуш фаровонлигини янада юксалтириш-
га хизмат қилади.

дарҳақиқат, Ўзбекистон — бизнинг уму-
мий уйимиз. шундай экан, унинг ҳар бир 
аъзоси эркин, адолатли, тинч ва фаровон 
яшашга ҳақлидир!

Тенг имкониятлар ва адолатли жамият 
сари!

Муҳаммад ВАЛИЕВ,
Ойдин АБДУЛЛАЕВА,

Олий Мажлис 
қонунчилик палатаси

депутатлари

қачон ҳудуд обод бўлади, қачонки аҳоли турмуши фаровон бўлиб, юртга дахлдорлик 
ҳисси билан яшаб, келажакка теран нигоҳ билан қарай бошласагина. қачонки 

аҳолининг маънавияти бой, дунёқараши кенг, фикри теран бўлса. Ана шундагина 
кўзланган натижага эришиш, ислоҳотларни тўлақонли ҳаётга татбиқ этиш ижобий 

самара беради.

Бошланиши 1-бетда

Улуғбек қОСИМОВ,
Сурхондарё вилояти ҳокими

Президент ³арорлари — µаётда ва назоратда

Зеро, мамлакат тараққиёти, ривожланиш 
ва янгиланишлар жараёнида ҳаётга татбиқ 
этилаётган ҳар бир ҳужжатда белгилан-
ган чора-тадбирлар ижросини таъминлаш 
 доимо муҳим. 

барча соҳалардаги кенг қамровли ис-
лоҳотлар натижасини ҳар бир маҳалла ва 
хонадонгача етказиш, топшириқлар ижро-
сини таъминлаш, “фуқаробай” ишлаш 
тизимини жорий этиб, уларнинг ҳаётда 
ўз ўрнини топиши, даромад манбаига эга 
бўлиб, жамиятнинг фаол иштирокчисига 
айлантириш орқали аҳолини камбағал-
ликдан чиқаришни ҳудуддаги ҳар бир 
 масъул раҳбар биринчи галдаги вазифаси-
га айлантириб олган. 

Мурожаатлар манзилли 
ҳал этилмоқда

бугунги кунда инсон қадри тобора юк-
салиб, аҳолининг барча йўналишлардаги 
таклиф ва ташаббуслари ҳар томонла-
ма қўллаб-қувватланмоқда. айниқса, 
ижтимоий масалалардаги изчил ис-
лоҳотлар фикримиз тасдиғидир.

яна бир муҳим жиҳатга 
алоҳида эътибор қаратсак. 
Фуқароларнинг дардига 
қулоқ тутиш, муаммо ва 
масалаларини ҳал этиш-
ни энг муҳим вазифа деб 
билган ҳолда бугунги кунга 
қадар аҳоли билан жойларда 
17 маротаба оммавий сайёр 
қабул, 1 маротаба “Халқ билан 
мулоқот” телекўрсатуви орқали 
мурожаат қилган 4421 фуқаронинг 
4600 дан ортиқ муаммоси тингланиб, 
3271 таси ижобий ҳал қилинди. 

бундан ташқари, ўтказилган сайёр 
қабулларда аҳоли мурожаатлари асосида 
ички йўлларга тош-шағал ва асфальт ётқи-
зиш учун 10 миллиард 154 миллион сўм 
ажратилди.

аҳолининг тизимли муаммоларини 
аниқлашда оммавий ахборот воситалари, 
журналист ва блогерлар билан тўғридан 
тўғри ҳамкорлик йўлга қўйилган. нати-
жада улардан 1200 дан зиёд мурожаат 
ва муаммоли масала келиб тушган. улар 
ижобий ҳал этилиб, аҳоли розилиги таъ-
минланмоқда. 

Аҳоли бандлиги — 
фаровонлик омили

аҳоли бандлиги таъминланса, реал да-
ромадлари ортиб, оилалар фаровонлиги 
ошади. вилоятда жорий йилнинг январь- 

ИЖРО ИНТИЗОМИГА РИОЯ ЭТИШ ИШИМИЗДА 
УНУМ ВА СИФАТ БªЛИШИНИ ТАЪМИНЛАЙДИ

август ойларида 273,7 мингта янги иш ўрни 
яратилиши белгиланган ҳолда, амалда 315,3 
мингта иш ўрни очилди.

бу борадаги ишларни янада жонланти-
риб, йил якунига қадар биргина савдо ва 
хизмат кўрсатиш соҳасида 80,5 минг ки-
шининг бандлигини таъминлашни мақсад 
қилганмиз. 

вилоятда меҳнатга лаёқатли бирорта 
ҳам ишсиз фуқаро бўлмаслиги, ҳар бир 
оиланинг турмуши обод, реал даромадла-
ри юқори бўлишини мақсад қилган ҳолда 
ҳаракат қилишимиз зарур.

Сурхондарёда 
“Сайхунобод тажрибаси” 
изчил ислоҳотларнинг узвий давоми 

сифатида вилоятда “сайхунобод тажриба-
си” асосида аҳоли бандлиги таъминланиб, 
тадбиркорликка жалб этилмоқда. тижорат 
банклари иштирокида ҳар бир маҳалланинг 
ихтисослашуви ва имкониятларидан келиб 
чиқиб, бизнес-режалар ишлаб чиқиляпти ва 
ҳаётга татбиқ қилинмоқда.

воҳамизнинг ҳар бир қарич олтинга тенг 
унумдор ерида томорқадан юқори даромад 
кўриш ва қишлоқ хўжалигидан самарали 
фойдаланиб, иқтисодий салоҳиятни янада 
ошириш устувор вазифаларимиздан би-
ридир. Мавжуд ерлардан самарали фойда-
ланиш билан бирга, президентимизнинг 
2024 йил 5 апрелдаги “Ёшларга ер ажратиш 
орқали уларнинг даромадларини ошириш ва 
бандлигини таъминлаш, шунингдек, янги ер 
майдонларини ўзлаштириш чора-тадбирла-
ри тўғрисида”ги қарорига асосан, вилоятда 
жорий йилда 25 минг 59 гектар ерни янги-
дан ўзлаштириш ва қайта фойдаланишга ки-
ритиш белгиланган. ушбу топшириқни йил 
якунига қадар тўлиқ бажарамиз.

ерни қайта фойдаланишга киритиш 
бўйича аниқ мақсад ва режаларимиз бор. 
Ўзлаштирилган ҳамда қайта фойдаланишга 

киритилган ерга қишлоқ хўжалиги экинла-
ри экилиб, юқори ҳосил олиш чораларини 
кўряпмиз. Хусусан, “помир агрокластер” 
Мчж томонидан жарқўрғон ва Қумқўрғон 
туманларида 10 минг 891 гектар ер шудгор 
қилинди. баландликда жойлашган далалар-
га сув чиқариш учун кўтарма насос станция-
си қуриш, ирригация тармоғи тортиш чора-
лари кўриляпти.

Ўтган йиллар билан ҳисоблаганда, сув 
таъминоти оғир 64 маҳаллада томорқалар-
ни суғориш учун 101 та қудуқни қазиш ха-
ражатларини қоплаб бериш мақсадида 11,9 
миллиард сўм субсидия ажратилди. нати-
жада 2963 та хонадоннинг 358 гектар то-
морқасида камида икки марта экин экиш ва 

қўшимча даромад олиш имконияти яратил-
ди. шунингдек, 59 маҳалладаги 2,4 мингта 
хонадонда доривор ўсимликларни коопера-
ция усулида етиштириш йўлга қўйилди.

482 мингта хонадондаги 49,5 минг гек-
тар томорқа ердан самарали фойдаланиш 
ва юқори даромад олишни намуна тариқа-
сида ташкил этиш бўйича ҳар бир маҳал-
ладан 5 тадан 7 тагача, жами 3863 хона-
дон танлаб олиниб, уларга 88,6 миллиард 
сўм кредит ажратилди. Ўйлайманки, бу 
борадаги ишларимиз ҳам ижобий самара 
бериб, натижаси аҳоли турмушида, ҳудуд-
нинг ижобий кўрсаткичларида ўз аксини 
топади.

Инвестиция — 
тараққиёт гарови

ҳудудни ҳар томонлама ривожланти-
ришнинг муҳим омилларидан бири бу, 

шубҳасиз, хорижий инвестиция жалб 
қилишдир. вилоятда инвестиция 

дастури доирасида 91 та саноат 
лойиҳаси ишга туширилди. 2024 

йилда 625 миллион доллар хо-
рижий инвестиция ўзлашти-

ришни режа қилганмиз.
режага асосан, жорий 

йилнинг январь-август 
ойларида 494 миллион  

доллар ўзлаштирилди. 

 инвестициялар ҳажми ўтган йилнинг мос 
давридагига нисбатан 2,5 баробар ўсди. 
инвестицияларнинг 30 фоизи ёки 149,9 
миллион доллари тўғридан тўғри хори-
жий инвестиция ва 70 фоизи хорижий кре-
дитдир. йил якунига қадар 131 миллион 
доллар хорижий инвестиция ва кредит 
ўзлаштирилиб, белгиланган режани тўлиқ 
бажариш чоралари кўрилади.

жорий йилнинг ўзида вилоятда 10 та 
хорижий давлатнинг расмий вакиллари 
ҳамда тадбиркорлари билан 67 маротаба 
икки томонлама музокаралар ўтказилиб, 
4,7 миллиард долларлик хорижий инвес-
тицияларни ўзлаштириш бўйича кели-
шувларга эришилди.

биргина мисол, Хитойнинг “Pover 
Uhuru Share Limited” компанияси билан 
ангор тумани “баҳор” МФй ҳудудида 
“Top quality Brand” Мчж ҳамкорлигида 
желатин ишлаб чиқариш учун қиймати 
20 миллион долларга тенг лойиҳа амал-
га оширилади. лойиҳа учун ер танланиб, 
қурилиши бошлаб юборилди, ускуналар 
олиб келиш бўйича хорижий ҳамкорлар 
билан музокаралар ўтказилмоқда.

венгриянинг “Bankonzult Kft.” компа-
нияси ҳамда “сурхон саноат қурилиш” 
Мчж билан биргаликда қиймати 10 мил-
лион долларлик, 5000 бошга мўлжаллан-
ган чорвачилик комплекси қуриш ва сутни 
қайта ишлаш лойиҳаси амалга оширила-
ди. япониянинг “Ark educational systems” 
компанияси ва “сурхон саноат қурилиш” 
Мчж ҳамкорлигида эса қиймати 8 мил-
лион долларлик Ўзбекистон — япония 
технология университетини ташкил этиш 
бўйича келишувга эришилган, ҳозир ах-
борот технологиялари ва хизмат кўрсатиш 
касб-ҳунар коллежи биносини таъмирлаш 
ишлари бошлаб юборилган. 

шунингдек, жорий йил якунига қадар 
ҳудудий инвестиция дастури доирасида 
325 та инвестиция лойиҳасини ишга ту-
шириш ҳисобига 11 мингта янги иш ўрни 
яратилади, 168 та янги саноат корхонаси-
ни ишга туширамиз. 

Қишлоқ хўжалиги ривожланяпти, 
саноат даги улушимиз ҳам сезиларли ош-
моқда, энди навбат етиштирилаётган маҳсу-
лот ва ишлаб чиқарилаётган товар ва хизмат-
ларни ўз харидорига етказиш, яъни экспорт 
долзарб масалага айланади. 2024 йилда 360 
миллион долларлик экспорт қилиб, бу бо-
радаги кўрсаткичимизни ўтган йилдагига 
нисбатан 154 фоиз ошириш ниятидамиз. 
биргина жорий йилнинг январь-август ой-
ларида 193,9 миллион долларлик экспорт 
қилинди. 

корхоналаримиз томонидан 31 та давлат-
га экспорт амалга оширилган бўлса, шундан 
90 фоизи 5 та давлат — россия, покистон, 
Хитой, афғонистон ва Қозоғистон ҳиссаси-
га тўғри келади.

бундан ташқари, Малайзия, перу, син-
гапур, кувайт, саудия арабистони каби дав-
латлар бозорларига маҳсулотларимиз кириб 
бориши ҳисобига жами 149,3 минг доллар-
лик ип-калава, гилос, шафтоли маҳсулот-
ларини экспорт қилдик. вилоятимиздаги 
165 та корхона экспорт фаолиятини амал-
га оширган бўлса, шундан 55 таси саноат,  
110 таси мева-сабзавот корхонасидир. 

ушбу корхоналар томонидан бир марта-
лик тиббиёт шприцлари, тиббиёт мазлари, 
автомобиль мойлари, қурилиш материалла-
ри, декоратив ойналар, сув иншоотлари учун 
эҳтиёт қисмлар, оловга бардошли ғиштлар, 
қамиш қириндисидан дсп, нефть-газ кор-
хоналари учун машъала қурилмаси ва бошқа 
турдаги маҳсулотлар ишлаб чиқарилмоқда. 
2024 йил якунигача 39 та лойиҳа доираси-
да 252,9 миллиард сўмлик импорт ўрнини 
босувчи маҳсулотлар ишлаб чиқариш режа-
лаштирилган. 

Хусусан, гилам ишлаб чиқариш учун 
сунъий тола ва латекс елими, гипсокартон, 
кокс, инфузион эритмалар, стевия доривор 
ўсимлигини қайта ишлаш ва қадоқлаш, 
агробентофос минерал ўғити, электротехни-
ка, чарм, шўр сувни саноатда ишлатиш учун 
фильтрлаш ускунаси ишлаб чиқариш каби 
бир қанча импорт ўрнини босувчи янги тур-
даги маҳсулотлар ўзлаштирилади.

“Маънавият сектори”дан 
сўз очсак

давлатимиз раҳбари “Маънавият 
бош қа соҳалардан олдинда юриши, 
янги кучга, янги ҳаракатга айланиши 
керак”, дея ниҳоятда муҳим ва мамлакат 
тараққиёти учун зарур ғояни илгари су-
риб, маънавий-маърифий ишларни ривож-
лантиришга алоҳида эътибор қаратди.

Қачон ҳудуд обод бўлади, қачонки аҳо-
ли турмуши фаровон бўлиб, юртга дахл-

дорлик ҳисси билан яшаб, келажакка теран 
нигоҳ билан қарай бошласагина. Қачонки 
аҳолининг маънавияти бой, дунёқараши 
кенг, фикри теран бўлса. ана шундагина 
кўзланган натижага эришиш, ислоҳотлар-
ни тўлақонли ҳаётга татбиқ этиш ижобий 
самара беради. 

президентимиз 2023 йил 16-17 ноябрь 
кунлари сурхондарё вилоятини ижти-
моий-иқтисодий ривожлантириш ҳамда 
аҳолини сифатли ижтимоий хизматлар 
билан таъминлаш чора-тадбирлари юза-
сидан ўтказган йиғилишида берган топ-
шириғи ижроси бўйича сурхондарё вило-
ятида намуна сифатида “Маънавият сек-
тори” жорий этилди. бу борадаги тизимли 
ишлар натижасида маънавий-маърифий 
йўналиши тамомила янгича кўриниш касб 
этиб, соҳада сезиларли ислоҳотлар амал-
га оширилди. Хусусан, вилоятдаги 965 та 
мактаб, 454 та мактабгача таълим ташки-
лоти, 7 та олий таълим, 54 та профессио-
нал таълим муассасаси, 360 та ташкилот 
ва корхона ҳамда 724 та маҳаллада жами 
2564 та “Маънавият сектори” фаолияти 
йўлга қўйилди.

китобхонликни тарғиб қилиш, аҳоли-
нинг ғоявий ва ахборот хуружларига қарши 
мафкуравий иммунитетини кучайтиришга 
қаратилган медиатарғибот маконини яратиш 
мақсадида 1011 та тарғибот-ташвиқот мате-
риали тайёрланди.

Ўйлайманки, маънавият, зиё улашиш-
дек муҳим ташаббусларимиз ҳамда ама-
лий ҳаракатларимиз халқимиз турмушида, 
фарзандларимиз келажагида ўз сўзини 
айтади.

Тиббиётда “теша тегмаган” 
ислоҳотлар

аҳоли саломатлигини таъминлаш, энг 
сўнгги тажриба ва технологиялар асосида 
хизмат кўрсатишни йўлга қўйиш устувор 
вазифамиз саналади. негаки халқимиз 
саломат бўлса, ишимизда унум ва барака, 
ривожланиш бўлаверади. айни шу мақ-
садда аҳолига кўрсатиладиган бирламчи 
тиббий-санитария ёрдами сифатини оши-
риш ҳамда касалликларни вилоятимиз-
нинг ўзида даволашни ташкил этишга асо-
сий эътибор қаратмоқдамиз. 

президентимизнинг вилоятимизга таш-
рифи давомида аҳолига кўрсатилаётган 
бирламчи тизимни такомиллаштириш, 
сурункали касаллиги мавжуд беморлар-
ни соғломлаштириш, патронаж тизимини 
янги босқичда амалга ошириш борасида 
“Сурхондарё тажрибаси”ни жорий этиш 
ва намуна сифатида Ангор туманида амал-
га оширилган ишларни вилоятнинг барча 
туманларига жорий этиш вазифаси юкла-
тилган эди. ҳозирги кунда ангор туманида 
яратилган тизим вилоятнинг бошқа туман-
ларида ҳам жорий этилмоқда.

шу билан бирга, жорий йилда вилоят 
кўп тармоқли тиббиёт маркази негизида 
300 ўринли даволаш ва 450 ўринли ўқув 
хоналарига эга барча юқори технология 
ҳамда мутахассисларни ўзида мужассам-
лаштирган тиббиёт кластери ташкил 
этилмоқда.

бундан ташқари, йил якунига қадар 30 та  
тиббиёт муассасаси таъмирланади, 50 та 
замонавий тез тиббий ёрдам машинаси кел-
тирилади, 140 миллиард сўмлик замонавий 
тиббий асбоб ва жиҳозлар олиниб, аҳолига 
тиббий хизматлар кўрсатилиши яхшилана-
ди.

Хусусан, вилоятда йил бошидан 10 та 
оилавий шифокорлик ва оилавий поли-
клиникада таъмирлаш ва реконструкция 
ишлари амалга оширилди. ҳозирги кунда 
инвестиция дастури доирасида 5 та бирлам-
чи муассасада реконструкция ишлари бажа-
рилмоқда ва яқин кунларда фойдаланишга 
топширилади.

шунингдек, 3,1 миллиард сўмлик тиб-
бий жиҳозлар келтирилди, бундан ташқари, 
96 та оилавий поликлиника физиотерапев-
тик аппаратлар билан жиҳозланди. нати-
жада қишлоқ жойларда истиқомат қилувчи 
аҳолининг туман марказларига қатнови кес-
кин камайишига эришилмоқда. вилоятга 
10 миллиард сўмдан ортиқ маблағ ҳисоби-
га юқори технологияли тиббий жиҳозлар 
келтирилди. республика она ва бола сало-
матлиги маркази вилоят филиали ташкил 
этилди ва замонавий жиҳозланди. вилоятда 
биринчи маротаба очиқ юракда жарроҳлик 
амалиёти йўлга қўйилиб, шу кунга қадар  
50 га яқин беморда бу амалиёт муваффақи-
ятли ўтди.

туғма юрак нуқсони бор 900 дан ортиқ 
бола мавжудлигини инобатга олиб, жорий 
йилда вилоят болалар кўп тармоқли тиббиёт 
марказига 15 миллиард сўм ажратилди. бу-
нинг ҳисобидан болалар кардиохирургия-
си бўлими ташкил этилади.

тиббиёт муассасаларини жиҳозлаш учун 
50 миллиард сўм ажратилиб, вилоятга за-
монавий тиббий жиҳозлар олиб келинмоқда. 
жумладан, 8 дона гемодиализ аппарати кел-
тирилиб, 6 таси денов туманига, 2 таси рес-
публика шошилинч тез ёрдам илмий марка-
зи сурхондарё филиалига ўрнатилди.

бугун сурхондарёда янги имкониятлар 
ишга солиниб, улкан ўзгаришлар юз бер-
моқда. Ўзимизда мавжуд ресурслардан 
аниқ режалар асосида самарали фойдала-
ниб, элимизга манфаат келтирадиган катта 
натижалар сари интиляпмиз. ишонаман-
ки, биргаликда олдимизда турган янги 
марраларни, албатта, забт этамиз.

Сурхондарёда янги имкониятлар 
ишга солиниб, улкан ўзгаришлар 
юз бермоқда. Ўзимизда мавжуд 
ресурслардан аниқ режалар асосида 
самарали фойдаланиб, элимизга 
манфаат келтирадиган катта натижалар 
сари интиляпмиз. Ишонаманки, 
биргаликда олдимизда турган янги 
марраларни, албатта, забт этамиз.

Бугун глобал иқтисодиётни барқарор ривожлантириш билан бирга инсоният ҳаётига салбий 
таъсир кўрсатиб, яқин келажакда жиддий муаммоларни юзага келтириши мумкин бўлган ҳолатлар 
талайгина. Шулардан бири — табиий бойликлар ва ресурслар захирасининг йилдан йилга камайиб, 

тақчиллашиб бораётгани. Табиий бойликлардан оқилона фойдаланиш учун ҳам илм-фан ва 
инновациялар интеграцияси зарур.

2024 йил 5 октябрь, 202-сон

Бошланиши 1-бетда

Эътироф

Олимжон ТЎйЧИЕВ,
техника фанлари доктори

Таълим тара³³иёти

2023 йили ўтказилган сўровномада 
мактаб битирувчиларининг атиги 8 фоиз 
шу муҳандислик йўналишини танлаган. 
олий таълимга қамров 5 баробар, яъни 
9 фоиздан 42 фоизга ошган бир пайтда 
ёшларнинг муҳандисликка қизиқишидаги 
бу кўрсаткич соҳага янги технология ларни 
жорий этиш заруратидан дарак беради.

Юртимизда техника йўналишидаги 36 та  
давлат олий таълим муассасасини ҳар йили 67 
минг йигит-қиз битиради. бироқ уларнинг 60 
фоизи ўзи ўқиган йўналиш бўйича ишлама-
япти. сабаби, олий таълим муассасаларининг 
ўқув дастури ва ихтисос ликлари бугунги иш 
берувчилар талабини тўлақонли таъминлай-
диган кадрларни етиштириб беролмаяпти. 
бугун биз ана шу талабларга жавоб бермасак, 
замонавий йўналишларда кадрлар тайёрлаш 
тизимини йўлга қўймасак, саноат тармоқла-
ри катта маблағ сарфлаб, четдан мутахассис 
олиб келишга мажбур бўлади. ваҳоланки, 
ўзимизда шу йўналишда ўқиб, “дипломини 
токчага қўйиб қўйган”лар талайгина. Ўй-
лаб қарасак, ўша дипломларнинг чанг босиб 
ётишида олий таълим муассасаларининг ҳам 
“ҳиссаси” бор. сабаби, замон талабларига 
мос кадрлар тайёрлаш масаласига етарлича 
эътибор қаратилмаганида.

тошкент шаҳрида 15 йилдан буён фао-
лият юритиб келаётган турин политехника 
университетининг асосий вазифаларидан 

бири хорижий тажрибага асосан юқори 
малакали муҳандисларни тайёрлашдир. 
бу борада университетда ўқув-амалий ва 
ишлаб чиқариш лабораториялари мавжуд. 
ҳозир муҳандислик соҳаси бўйича қатор 
йўналишлар бор. талабалар машинасозлик 
технологияси, компьютер муҳандислиги, ав-
томобиль муҳандислиги, авиакосмик муҳан-
дислик, дастурий таъминот муҳандислиги, 
қурилиш муҳандислиги ва архитектура 
йўналишларида таҳсил олиб келмоқда.

давлатимиз раҳбари раислигида жорий 
йил 20 июнь куни муҳандислик соҳаларида 
кадрлар тайёрлаш ва олий таълим муассаса-
лари фаолиятини янада такомиллаштириш 
масалалари юзасидан ўтказилган видеосе-
лектор йиғилишида замонавий талабларга 
мос муҳандис кадрлар тайёрлашнинг айни 
пайтдаги ҳолати танқидий таҳлил этилди.

тўғри, соҳадаги шароит аввалгидан анча 
ўзгарган. аммо бу шиддатли замон учун етар-
ли эмас. жамият муаммоларига хавфсиз ечим 
топиш учун зарур бўлган бино ва иншоот, 
ускуна ҳамда мосламаларни таъмирлаш бу-
гун учун муҳим. лойиҳалаштириш жараёнида 
илмий, математик, иқтисодий, ижтимоий ва 
амалий билимларни қўллаш катта самара бе-
ради. Мана шуларнинг бажарувчиси бўлган 
муҳандис мутахассислар ишлаб чиқариш тар-
моқлари, замонавий иқтисодиёт ривожида ҳал 
қилувчи вазифани бажаради.

илм-фан ва ишлаб чиқариш занжири-
нинг тўлақонли интеграциясини таъминлаш 
учун назарий билим ва кўникманинг ама-
лиётда мустаҳкамланишига эришиш зарур. 
Мана шу заруратни тўлақонли таъминлай 
олмаганимиз учун ҳам кейинги йилларда 
муҳандислик таълими кутилгандек самара 
бермади. бугун ишлаб чиқарувчиларнинг 
муҳандис кадрларга эҳтиёжи ва талаби кат-
та. айни кезда талабаларга сифатли билим 
бериш билан чекланиб қолмай, уларнинг 
бирор корхона ёки ташкилот учун керакли 
ходим сифатида шаклланиб боришига ҳам 
эришишимиз лозим.

чунки ишлаб чиқаришга замонавий тех-
нологияларни жорий этиш баробарида дунё 
ҳамжамиятидаги ўрнимизни мустаҳкамлаш 
учун муҳандис кадрларни салоҳиятли этиб 
тарбиялашнинг аҳамияти катта.

Инновацион ва стартап 
лойиҳалар — ОТМ учун 

даромад манбаи
бир вақтлар отМ даромади фақат тала-

баларнинг шартнома тўловидан шаклланти-
рилади деган қараш бор эди. аммо бугун бу 
мезон анча эскирди. Замонавий олийгоҳлар, 
айниқса, техника-муҳандислик йўналиши-
даги отМлар кенг қамровли иш юритиши, 
илмий ишланмалар, амалий, инновацион ва 
стартап лойиҳаларни амалга ошириши эва-
зига катта фойда олиши зарур.

университетимизда фундаментал лойи-
ҳалар билан бир қаторда амалий ва инно-
вацион лойиҳаларни амалга ошириш йўлга 

қўйилган. сўнгги уч йилда умумий қиймати 
11 миллиард сўмга яқин жами 9 та лойиҳа 
амалга оширилди. булар орасида герма-
ния, беларусь, туркия, Хитой билан қўшма 
илмий лойиҳалар ўзаро ҳамкорликни ри-
вожлантириш, тажриба алмашишда муҳим 
аҳамият касб этади. шунингдек, европа 
 иттифоқи билан ҳамкорликда Erasmus дас-
тури доирасида қитъанинг етакчи универ-
ситетлари билан бирга қатор лойиҳаларни 
амалга оширяпмиз.

университетимизда инновацион лойиҳала-
ри билан мамлакат ва жаҳон миқёсидаги танлов 
ва кўргазмаларда қатнашиб, ғолибликни қўлга 
киритаётган иқтидорли, инноватор талабалар 
талайгина. Муассасада инновацион лойиҳа-
лар билан шуғулланувчи талабалардан иборат 
“NazarХ” ва “Cоsmos Innovation” жамоалари 
турли йўналишда лойиҳаларини йўлга қўйган.

Биринчи ўзбек рободоктори
аэрокосмик лойиҳалар билан машҳур 

“NazarХ” жамоаси ҳозир учувчисиз учиш 
аппаратлари ҳамда автопилот режими-
да ҳаракатланадиган автомобиллар усти-
да тадқиқотлар олиб бормоқда. бу борада 
университетимиз ва италиянинг Dron Lab 
компанияси ҳамда савдо-саноат палатаси 
ўртасида Ўзбекистонда дрон ишлаб чиқа-
риш бўйича стратегик ҳамкорлик шарт-
номаси имзоланди. Энди айнан шу жамоа 
иштирокида хорижий тажриба асосида 

 иқтисодиётнинг турли соҳалари учун дрон-
лар ишлаб чиқарилади.

“Cоsмоs Innovation” жамоаси томони-
дан амалиётга татбиқ этилган навбатдаги 
лойи ҳалардан бири — биринчи ўзбек робо-
доктори “Body tester”. лойиҳа соғлом тур-
муш тарзини янада кенг тарғиб қилишда 
ёрдам беради. Қурилма бир вақтнинг ўзи-
да инсонга доир тиббий маълумотларни 
аниқлаб, чек қоғози кўринишида тақдим 
қила олади. Маълумотлар билан бирга тақ-
дим қилинган чекдаги QR-код орқали ҳар 
бир фойдаланувчи онлайн тарзда тиббий 
кўрсаткичларини билиш ҳамда вазн индек-
си бўйича тавсиялар олиш имконига эга 
бўлади.

бугун глобал иқтисодиётни барқарор ри-
вожлантириш билан бирга инсоният ҳаёти-
га салбий таъсир кўрсатиб, яқин келажакда 
жиддий муаммоларни юзага келтириши 
мумкин бўлган ҳолатлар талайгина. шулар-
дан бири — табиий бойликлар ва ресурслар 
захирасининг йилдан йилга камайиб, тақ-
чиллашиб бораётгани. табиий бойликлардан 
оқилона фойдаланиш учун ҳам илм-фан ва 
инновациялар интеграцияси зарур.

чет элда хизмат сафарида бўлганимизда 
бир жиҳат эътиборимни тортди. ривожлан-
ган давлатларда муҳандислар жуда қисқа 
вақтда юқори сифатли маҳсулотлар ишлаб 
чиқаришга жалб этилади. улар турли ма-
шина ва воситалар яратади. бу жараёнда 
нафақат ўз устида ишлайди, балки мамлакат 
экспорти айланмасини оширишга ҳам кат-
та ҳисса қўшади. чунки уларда технология 
соҳасидаги инновациялар замонавий иқти-
содиётнинг ўсишини таъминловчи катализа-
торга айланиб улгурган.

бугун биз учун ҳам кун талаби “тармоқ —  
корхона — олийгоҳ” интеграциясини яра-
тишдир. Замонавий машина ва ускуналар-
дан фойдаланиш, уларга хизмат кўрсатиш 
учун малакали ишчи кучи талаб қилинади. 
олий таълим муассасаси мана шу талабдан 
келиб чиқиб, кадрлар тайёрлаши лозим. Фан 
ва технология ютуқлари мамлакатимизнинг 
ижтимоий-иқтисодий ривожланиши билан 
узвий боғлиқ. шу билан бирга, таълим тизи-
мини замон билан ҳамнафас тарзда муттасил 
янгилаб, такомиллаштиришни тақозо этади. 
бу эса, ўз навбатида, таълим, фан ва ишлаб 
чиқариш интеграциясига олиб келади.

соҳадаги тараққиёт кўлами ёшлари-
мизнинг халқаро майдонларда эришаётган 
ютуқларида, замонавий билимларни эгал-
лашга бўлган чексиз интилишларида намоён 
бўлмоқда. ана шулар тимсолида бугун юр-
тимиз эртасини таъминлашга қодир авлод 
ўсиб келаётганини ҳис этишимиз мумкин. 
албатта, бу борада ҳаммамиз ҳар доим бош 
эгиб, таъзим қиладиган, эҳтиром кўрсата-
диган ўқитувчи ва мураббийларнинг ўрни 
беқиёс.

президентимизнинг жорий йил 27 сен-
тябрдаги “Ўқитувчи ва мураббийлар куни 
муносабати билан таълим-тарбия тизимида 
алоҳида ўрнак кўрсатган ходимлардан бир 
гуруҳини мукофотлаш тўғрисида”ги фармо-
нига биноан фидойи муаллимлар муносиб 
тақдирланди. улар орасида самарқанд ви-
лояти пахтачи туманидаги 21-умумий ўрта 
таълим мактабининг рус тили ва адабиёт 
фани ўқитувчиси ольга степанова ҳам бор. 
педагог соҳадаги узоқ йиллик фидокорона 
хизмати учун “дўстлик” орденига муносиб 
кўрилди.

ольга степанова 1992 йил самарқанд 
давлат университетини тугатиб, фаолиятини 
пахтачи туманидаги 21-мактабда бошлаган. 
бугунга қадар мазкур ўқув даргоҳида ёшлар-
га билим бериб келаётир.

— касбим ортидан давлатимизнинг юк-
сак эътирофи ва эъзозига сазовор бўлдим. 
бутун вужудим ва ақлу шууримни ўқитув-
чиликка бағишлаб, касбимдан бахт ва шараф 
топдим. бундан бахтиёрман. президенти-
мизнинг “Мактабни ўзгартирмасдан туриб, 
одамни, жамиятни ўзгартириб бўлмайди. 
таълим ва тарбиянинг асоси, пойдевори бу —  
мактаб. Мактабни мактаб қиладиган куч 
эса ўқитувчилардир”, деган таъкиди илм 

 масканимиздаги устоз-муаллимларнинг қал-
бидан чуқур жой олган, фаолиятимиз мезо-
нига айланган, — дейди муаллима. — Ёш 
авлоднинг ҳар жиҳатдан етук камолотини 
кўзлаб, мамлакатимизда таълим соҳасига 
катта эътибор қаратилмоқда. умумтаълим 
мактаблари замонавий, кўркам қиёфага кел-
тирилиб, энг қулай шарт-шароитлар яратиб 
берилмоқда. улар сўнгги русумдаги ўқув 
жиҳозлари, замонавий компьютер техноло-
гиялари билан таъминланяпти. шунга муно-
сиб тарзда биздан талаб қилинадигани изла-
ниш, ўз устимизда ишлаш, касбий малака ва 
маҳоратимизни оширган ҳолда фарзандла-
римизни замонавий билимлар эгаси қилиб 
тарбиялашдир.

тайлоқ туманидаги 10-мактабгача таъ-
лим ташкилоти тарбиячиси озода ваҳобова 
соҳада 20 йилдан ортиқ фаолият юритаётган 
фидойи кадрлардан. бу йилги 1 октябрь са-
наси озода опа учун қўшалоқ байрам бўлди: 
президентимиз фармонига кўра “шуҳрат” 
медали билан тақдирланди.

— камтарона хизматларим эътироф 
этилиб, давлат мукофотига лойиқ кўрил-
ганимдан беҳад шод бўлдим, — дейди 
 озода ваҳобова. — бу мукофот севимли 
 жамоам ва ўзимга илк устоз санаганим —  
онажонимга ҳам дахлдор деб биламан.   

у қалбимга чексиз фахр-ифтихор бағишлаш 
билан бирга, зиммамга янада залворли масъ-
улият юклади. Мактабгача таълим тизими-
даги кенг имкониятлар, янгиланишлар бизни 
янада ташаббускор, серқирра ва фидойи бў-
лишга чорлайди. шундай экан, бундан кейин 
ҳам бор билимимни, шижоатимни касбимга, 
тарбияланувчиларга бағишлайман.

соҳада тинимсиз меҳнат қилаётган, шу 
замин бағрида камолга етиб, давлатимиз та-
раққиёти йўлида фидойилик кўрсатаётган 
ўқитувчи ва мураббийлар фаолияти ҳар қан-
дай мақтов, нуфузли мукофотларга лойиқ. бу 
уларга янада хуш кайфият бағишлаб, фидо-
корликка, мудом олға интилишга ундайди.

Шуҳрат нОРМУРОДОВ,
журналист

КЕЛАЖАК  БУНЁДКОРЛАРИ
ме³натидан ¿адр топиб, эъзозланмо¿даБугун жамиятимизни илм-

маърифат ва таълим тараққиётисиз 

Бугуннинг 
Му¥андислари

электротехника соҳасидаги 
тадқиқотлар

олий таълимнинг мавқеи замон талабла-
рига муносиб, малакали, рақобатбардош, 
юксак билимли, ўзи танлаган йўналиш бў-
йича маҳоратли кадрларни етиштириш би-
лан белгиланади. бунга эса фақат сифатли 
таълим орқали эришиш мумкин. кадрлар 
тайёрлашда ўқув жараёнининг малака талаб-
лари асосида ўтилишини муттасил монито-
ринг қилиш, самарадорлигини таҳлилдан 
ўтказиб, такомиллаштириб бориш зарур.

университетимиз таълим дастурлари иш 
берувчи компаниялар эҳтиёжи ҳамда талаба-
лар қизиқиши асосида мунтазам янгиланиб, 
такомиллаштириб борилмоқда. бу жараён 
таълим дастурларини замонавий техноло-
гиялар ва бозор талабларига мослаштириш 
имконини янада кенгайтиради.

ҳозир битирувчиларимизга автомобил-
созлик, машинасозлик, энергетика саноати, 
нефть ва газни қайта ишлаш, ахборот техно-
логиялари ва қурилиш компанияларида та-
лаб катта. биз талабгорларни доим кузатиб, 
ҳар бир йўналишга кириб келаётган техно-
логияларни ўрганиб боришимиз керак. шун-
дагина иш берувчилар қўядиган мезонларга 
мос кадр тайёрлай оламиз. бизни қувонтир-
гани бугун кўпгина битирувчиларимиз етак-
чи компанияларда фаолият юритмоқда. ита-
лиянинг Manganorobot, пирелли, даниянинг 
Uber, дубайнинг VITRONIC Machine Vision 
Middle East, германиянинг “бМW group” 
каби компанияларида муҳандис, етакчи му-
тахассис бўлиб ишламоқда.

университет ҳузурида электромобиллар 
ва уларнинг инфратузилмаси бўйича илмий- 
тадқиқот лабораторияси ташкил этилган. у 
ерда электрда ҳаракатланадиган транспорт 
воситаларини ўрганиш ва шу йўналиш бўйи-
ча илмий изланиш, экспериментал тадқиқот-
лар олиб борилмоқда. бу электротехника 
соҳасидаги тадқиқотларни ривожлантириш 
ва шу йўналишлар бўйича етук мутахассис-
лар тайёрлаш имконини беради.

йирик корхоналар раҳбарлари билан 
суҳбатлашганимизда улар амалиётга бор-
ган талабаларнинг назарий билими билан 
замонавий ишлаб чиқариш ўртасида тафо-
вут борлигини айтади. бу бизнинг оғриқли 
нуқтамиз. Мана шу камчиликни бартараф 
этсак, соҳа кадрлари “олтин мутахассис”га 
айланади. чунки рақамли иқтисодиётнинг 
асосий технологиялари, рақамли трансфор-
мация сценарийлари, муҳандислик фао-
лиятининг янги устувор йўналишларидир. 
демак, келажак таълимининг асосий тенден-
циялари ҳам шулар бўлади.

европа давлатлари ўз истиқболли дастур-
лари ҳамда назарияларини шакллантиришда 
ахборот технологиялари, техника жабҳаси ва 
турли ноу-хауларга таянмоқда. Замонавий 
саноат тармоқлари учун фойдали турли тех-
нологик ускуналар, машиналар, предметлар-
ни ишлаб чиқишда самарадорликни ошириб, 
маҳсулот таннархини минималлаштириш 
вазифаси олдимизда турган экан, бунга соҳа-
да кадрлар тайёрлаш жараёнини такомил-
лаштириш орқали эришамиз.

таълим муассасамизда халқаро алоқа-
ларни ривожлантириш устувор йўналиш-
лардан. шу сабабли европа, америка ва 
осиёнинг етакчи олий таълим муассасалари 
ва  компаниялари билан яқиндан ҳамкорлик 

қилинади. бугун 20 дан ортиқ хорижий дав-
латнинг 90 га яқин университети ва компа-
ниялари билан қўшма таълим лойиҳалари, 
саноат даражасидаги ҳамкорлик, ўқув ва ал-
машинув дастурлари ташкил этилмоқда.

Ўтган даврда олийгоҳимиз Хитой поли-
техника институти, косовска Митровица-
даги пристина университети, россиянинг 
“трансмашхолдинг” корпоратив университе-
ти билан ўқув ва илмий соҳада кенг қамров-
ли ҳамкорлик қилиш бўйича меморандумлар 
имзолаган. ҳамкорлик доирасида талабалар-
нинг муҳандислик фаолияти бўйича олган 
назарий билим ва кўникмаларини амалий 
жиҳатдан мустаҳкамлаш, шунингдек, ўқиш 
йўналишига мувофиқ компетенцияларини 
ривожлантириш мақсадида август ойида 17 
талабамиз россиянинг “трансмашхолдинг” 
аж таркибига кирувчи “Метровагонмаш” 
аж заводида 10 кунлик амалиёт ўтаб келди.

жорий йил 24 сентябрида Ўзбекистон — 
италия биринчи таълим форуми доирасида 
тошкент шаҳридаги турин политехника уни-
верситети ҳузурида “италия — Ўзбекистон 
илғор муҳандислик маркази” очилди. ушбу 
марказ италиядаги илғор ва инновацион тех-
нологияларни узлуксиз жорий этиш орқали 
Ўзбекистонда машинасозлик, тўқимачилик, 
чармсозлик соҳаларида ишлаб чиқариш май-
донларини кенгайтиришга хизмат қилади. шу-
нингдек, ўзбекистонлик мутахассисларнинг 
малакасини ошириш, тажриба лойиҳалари, 
ихтисослаштирилган маълумотларни тарқа-
тиш, икки давлат хусусий секторини жалб 
қилган ҳолда италия — Ўзбекистон сармояла-
ри ва қўшма корхоналарни қўллаб-қувватлаш 
учун инфратузилма ҳамда шарт-шароит лар 
 яратишда муҳим омил бўлади.

талабалар марказдаги энг замонавий мод-
дий-техник базада амалиёт ўтаб, тажрибаси-
ни оширади. шунингдек, ёшлар экспортбоп 
маҳсулотлар ишлаб чиқаришда иштирок 
этиш, илмий-инновацион тадқиқотлар билан 
шуғулланиш ҳамда касбий кўникмаларини 
мустаҳкамлаш имкониятига эга бўлади.

президентимиз олий Мажлис ва Ўз-
бекистон халқига 2022 йил 20 декабрдаги 
Мурожаатномасида “...иқтидорли ёшларни 
қўллаб-қувватлашни кенгайтирамиз. кимё 
саноати, электр техникаси, транспорт ва 
энергетика соҳаларида нуфузли халқаро 
ташкилотлар билан бирга алоҳида муҳан-
дислик мактаблари ташкил қилинади. бу 
тизим бизда ҳозиргача бўлмаган. лўнда айт-
ганда, янги замон инженерлари тайёрлаш 
тизимини яратамиз”, деган эди.

келгуси беш йилда тошкент шаҳридаги 
турин политехника университетининг дунё 
миқёсидаги ўрнини янада мустаҳкамлаш, 
нуфузли университетларнинг 1000 талигига 
киритишни режалаштирганмиз. ҳозир талаба-
ларимизнинг 6 фоизи чет эллик йигит-қизлар-
дан иборат. булар туркия, россия, ҳиндистон, 
аҚш, нигерия, Қозоғистон, Қирғизистон ва 
бошқа қўшни давлатлардан келганлардир. 
келгуси режаларимиздан бири хорижлик та-
лабалар сонини янада кўпайтириш.

таълимга ислоҳотларнинг ҳал қилувчи 
кучи сифатида қараш яқин келажакда ян-
гидан янги ихтироларга асос бўлади. соҳа 
вакили бўлганим учун ҳам кўп эътибор 
бераман: илгари саноат дастгоҳлари, эҳти-
ёт қисмлар импорт қилинган. Энди мана 
шу маҳсулотларнинг муҳандислик мактаб-
ларида тайёрланишига эришяпмиз. кеча 
муҳандислар олдига чет элдан келтирил-
ган техника ва технологиялардан самарали 
фойдаланиш талабини қўйган бўлсак, бугун 
улар зиммасига бозор эҳтиёжидан келиб 
чиқиб, янги техника ва технология яратиш 
вазифаси ҳам юкланяпти.

тасаввур этиш қийин. Юксалишларнинг тамал тоши илм-
фан ва таълимга асосланади. Шу боис, кейинги йилларда 
мамлакатимизда тараққиётнинг муҳим асоси бўлган таълим-
тарбия тизимини ривожлантириш давлат сиёсати даражасига 
кўтарилиб, ёшларнинг жаҳон андозаларига мос шароитларда 
замонавий билим ва касб-ҳунарларни эгаллаши учун барча 
куч ва имкониятлар сафарбар этилди.

илм-фан ва ишлаб чи¿ариш 
драйверига айланади

“Kolorpak” Мчж босмахонасида чоп этилди. 
босмахона манзили: Ўзбекистон, 100060. 

тошкент, янги шаҳар кўчаси, 1-а уй.
босмахона телефони: (78) 129-29-29

Муассис:
Ўзбекистон Республикаси 

Вазирлар Маҳкамаси

бош муҳаррир: 

Салим ДОнИЁРОВ

Ўзбекистон республикаси президенти администрацияси ҳузуридаги
ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
нашр индекси — 236. Буюртма  — 3466.

41218 нусхада босилди.
Ҳажми — 3 табоқ. офсет усулида босилган. қоғоз бичими а2. 

баҳоси келишилган нархда.

таҳририятга келган қўлёзмалар тақриз қилинмайди ва 
муаллифга қайтарилмайди.

газетанинг етказиб берилиши учун обунани расмийлаштирган 
ташкилот жавобгар.

газета таҳририят компьютер марказида саҳифаланди.
газетанинг полиграфик жиҳатдан сифатли  
чоп этилишига “Kolorpak” Мчж масъул.

“янги Ўзбекистон” ва “правда востока” 
газеталари таҳририяти” дМ

Манзилимиз:  
100060, тошкент шаҳри, 
шаҳрисабз кўчаси, 85-уй

навбатчи муҳаррир: азизбек Юсупов
Мусаҳҳиҳ: шерзод Маҳмудов
дизайнер: Зафар рўзиев

ГазетадаГи материалларни лотин ёзувиГа 
асосланГан ўзбек алифбосида ўқиш учун 

мазкур QR-kodни сканер қилинГ.

Дунёнинг қиёфаси тобора ўзгариб бормоқда. Халқаро майдондаги зиддият ва 
қарама-қаршиликлар кучаяётган бир вақтда келажак стратегиямизни аниқ 
белгилаб олиб, ғанимларнинг ғаразли уринишлари нимага қаратилганини 

ҳар томонлама англаб олишимиз керак.

Мулоµаза

афсуски, истеъмолчиларнинг катта 
қисми ёшлар. Маълумотларга кўра, ёшлари-
миз асосий вақтининг тахминан ярмини вир-
туал мулоқотга сарфламоқда. чингиз айтма-
тов ёшларнинг интернетга мутелиги ошиб 
бориши ҳақида тўхталар экан, “туя териси-
ни одамнинг тақир бошига кийдириш шарт 
эмас. Энди содир бўладиган урушлар жанг 
майдонида эмас, балки мафкура полигонида 
юз беради. шу жиҳатдан қараганда, ёшлар-
нинг кўп вақтини интернетда беҳуда сарфла-
ши катта фожиадир”, деганди. ҳа, ижтимоий 
тармоқлар ёшларнинг вақтини олиш бароба-
рида онгу тафаккурини ҳам бошқаряпти.

* * *
яқинда бир даврада гурунгда бўлдим. 

даврадошлардан бири пойтахтнинг қайси-
дир жойидан янги уй олгани ҳақида гапира 
туриб, бир воқеани сўзлаб берди. “уйимиз 
анҳорнинг ёқасида жойлашган. душан-
ба куни — бизга дам олиш. пастга тушиб, 
атрофни айланиб юрсам, сув бўйида болалар 
тўпланиб турганини кўрдим. улар томон 
юришимни биламан, бир боланинг “бу қиз 
қўлини кесибди…”, дея кўча бошига шошиб 
югуриб кетаётганини кўрдим. воқеа жойига 
борсам, 15 ёшлардаги ўсмир қиз шиша би-
лан қўлини кесган. анча қон оққан. ундан 
кимнинг қизи эканини, нега бундай қилгани-
ни сўрадим. у эса кўзимга тик қараб: “Мени 
тинч қўйинг, ҳаётдан тўйдим”, дейди. Хул-
лас, ёрдам беришимга унамади. янги кўчиб 
келганим учун яқин атрофдаги аёлларнинг 
ёнига бориб: “анави ерда бир қиз қўлини 
кесган. кўп қон йўқотган. ота-онасига хабар 
бериш керак” десам, бизга нима дегандек 
бепарво ўтираверди. “тез ёрдам” чақирдим. 
кейин у ердан кўчиб кетишга қарор қил-
дим”.

ҳали ҳаётнинг паст-баландини кўришга 
улгурмаган қизнинг ўз жонига қасд қилгани-
ни ўйлаб одам бир куйинса, нега шу ёшда бу 
ишга қўл урган деган савол баттар қийнай-
ди. беғубор болалик даврида бу каби чигал-
ликлар билан эмас, ёруғ орзуларга эш бўлиб, 
яхши яшашга интилмайдими? Хўш, унинг 
бу аҳволга тушиб қолишига нима сабаб бўл-
ган? Қизиғи, бу ёшдагиларнинг ҳайратини 
нима ўғирламоқда?

бугун майда мақсадлар, занжирланган 
орзулар, ҳаётни экран ортида кузатаётган бо-
лалар ўзидан, ўзлигидан узоқлашиб кетаёт-
гандек. шу қадар ахборотга қуллик бошлан-
дики, уни саралаб истеъмол қилиш ҳақида 

ўйламаймиз ҳам. Минглаб ёшларнинг мақса-
ди ҳам, ҳайрати ҳам шу ахборотга кўмилиб, 
чиқитга чиқиб кетаётгандек.

* * *
аслида, энг қийин юмуш одамларда 

ҳайрат туйғусини уйғотиш бўлса керак. 
тўғри-да, ертўлада яшаб, бир сиқим буғ-
дойни ерга сочиб, сўнг хирмон кўтариб, 
келида туйиб нон қилган, чорванинг орти-
дан юриб, чакки шимиб яшаган аждодлар-
дан кўра кўпроқ ва қизиқроқ нарсамиз бор-
дек. ҳайтовур, Қоратовнинг бошида қўй 
ҳайдаб юрган чўпон ойга инсон қадами ет-
ганини, сунъий интеллект одамлар билан 
бемалол суҳбат қураётганини билмай ўтди. 
у тўрт фаслнинг турфа ранглари, осмон ва 
ер оралиғидаги мавжудотларни кўриб ҳай-
ратга тушди. Момолар урчуқ йигира туриб, 
янги чиққан ойни кўрса, юзига табассум 

югурган. ичида унган истакларини ой би-
лан бўлишган. ертўладан чиққан болалар 
бутун умр у ерда яшамади. улар ҳайрат 
қидириб, бири қайсидир хонликка аскар 
бўлди. яна бири олис юртларга йўл олган 
карвонга эргашиб кетди. Қизлар алпларни 
дунёга келтирди. улар янги юртларга асос 
солди…

бугун ер шарининг турли нуқтаси-
да қандай ҳодиса юз берганини бир неча 
дақиқада билиш имконимиз бор. саҳро 
қумининг йўналишига, юлдузлар жойла-
шишига қараб эмас, балки телефонимиз-
даги локация орқали инсон қадами етган 
барча жойни топиб бора оламиз. ҳатто 
ҳимолай чўққисини забт этиш ҳам одатий 
ҳолдек бўлиб қолди. одам қадами етмаган 
музликларда яшаётган ҳайвонлар билан 
суратга тушиб ҳам инсон завқ топа олма-
ётгандек. у барибир ўйга толади. азал ва 

 абадни қийнаган саволларга жавоб излай-
ди, яшашдан мақсад қидира бошлайди.

Мақсад ва ҳайрат бир-бирига уйғун. 
бирининг бўлиши иккинчисининг мавжуд-
лигини тақозо қилади. тўғри-да, бутун умр 
саҳродан чиқмай яшаган одамнинг орзуси 
уммон ёки чексиз ўрмонни кўриш бўлган. 
уларни кўз олдида жонлантира олмаган 
бўлса ҳам саҳро шамоли олиб келган иси-
дан уни ҳайратга туширадиган нарсалар 
борлигига ишонган. уларни кўрар экан, 
ҳаётнинг фақат қум зарраларидан ёки 
қуёшдан иборат эмаслигига иқрор бўлган. 
Қанча кўп жойни кўрса, шунча ҳайратга 
тушишини сезган.

катта-катта кўлларнинг қурий бошлаши, 
ўрмонларнинг йўқ қилиниши, музликлар-
нинг эриб бориши, халқлар эркига рахна 
солинишидан қолган вайронагарчиликлар 
ҳам бизни ҳайратга солмай қўйди, наздимда. 

бошдан дўппини олиб, одам боласининг 
ҳайратомуз ишларига қараб ёқа ушлайсан, 
киши. Қаердадир орсизликни қуролга, но-
муссизликни даромад манбаига айлантириб, 
ҳаёсизликни замонавийликка йўяётганларни 
кўриб ёқа ушлайсиз. тараққиётнинг бадали 
бизга қимматга тушаётгандек.

Хўш, инсонни оламда ушлаб турган 
омиллар нима? Ўзбекистон халқ шоири 
Эркин воҳидовдан келтирилган қуйида-
ги иқтибос бу саволга ойдинлик киритса, 
ажабмас: “бу оламда йўқотишлар ичида-
ги энг оғир йўқотиш инсоннинг ўзлигини 
йўқотишидир. одамзод тафаккур ва эҳти-
рос, руҳият ва имон дунёсида яшайди. у 
юрагидаги эътиқод билан, ишонч билан 
тирик ва бутун. Ўзликни йўқотмоқ ана шу 
оламдан жудо бўлмоқдир, инсон иморати-
даги рукнларнинг — устунларнинг син-
моғидир”.

йигирма биринчи асрга келиб, яшаш 
ҳақидаги тушунчалар эскирди, чамамда. 
сабаби инсоний фазилатларни ушлаб тур-
ган туйғуларга чанг солингандек. инсоният 
тафаккур уловидан тушиб, темир-терсаклар 
ичида тақлидчилик йўлига ўтиб олганга 
ўхшайди. Энг ёмони, ёшлар мана шу экран 
ортидаги дунёдагина яшаб ўтиб, таъсиридан 
чиқолмай қолмоқда.

* * *
виртуал мулоқотнинг авж олиши жонли 

мулоқотга эҳтиёжнинг пасайиб кетишига 
 сабаб бўлмоқда. доимий кўришиб турадиган 
яқинлари билан ҳам ижтимоий тармоқларда 
мулоқот қилувчилар кўп учрайди. бундай 
мулоқот реал воқеликдан айри ҳолда кеча-
ди. инсон ҳиссий кечинмаларини тасвирлаб 
беролмайди. бу инсоний туйғуларнинг йўқо-
либ боришига замин яратади.

глобал ўзгаришлар даврида ёшлар онгу 
шуурини ижтимоий тармоқ орқали кириб 
келаётган зарарли ғоя ва таъсирлардан сама-
рали ва ишончли ҳимоялаш тобора долзарб 
аҳамият касб этмоқда. бу эса ўқитувчилар, 
маънавият тарғиботчилари, ота-оналардан 
янада ҳушёр ва огоҳ бўлишни, ёш авлод-
нинг ғоявий-мафкуравий иммунитетини 
мустаҳкамлаш борасидаги ишлар кўламини 
янада кенгайтиришни талаб қилади.

улуғларнинг “Ёқут билан вақт топилмас, 
вақт билан ёқут топилар” деган ҳикмати бор. 
бефарқ ўтказаётган ҳар кунимизнинг бадали 
нима билан ўлчанишини ҳали кўпчилигимиз 
англаб етганимизча йўқ. аксариятимиз теле-
фондан фойдаланиб, болаларга ундан фой-
даланиш яхши эмаслигини уқтира бошлай-
миз. Ёки мактабни важ қилиб, у ерда яхши 
тарбия берилмаётганидан нолиймиз. асли-
да, биргина ҳақиқатни унутиб қўйгандек-
миз. шоир айтганидек: “исталган муаммода 
ҳамма юкни мактаб ва оилага ташламаслик 
керак. улар пойдевор. уй фақат пойдевордан 
иборат бўлмайди-ку”.

* * *
оқ билан қоранинг фарқига бормаган 

ёшлар ижтимоий тармоқлар орқали тарқа-
тилган ҳар қандай маълумотни ҳақиқат 
деб қабул қилаётгани оғриқли масала. бун-
дай хабарлардан кўзланган асосий мақсад 
ёшларни бузғунчиликка ундаш, фуқаролар 
тинчлигини бузиб, халқ орасида низо чиқа-
ришга ҳаракат қилишдир. сарҳадсиз интер-
нет дунёсига кирган йигит-қизлар умр ғани-
матлигини унутиб қўйгандек.

“Заҳарни заҳар кесади” деганларидек, 
ғоявий хуружлар, турли мафкуравий таҳ-
дидлар авж олаётган даврда ёшларимиз 
маънавиятини юксалтириш, улар тафакку-
рида соғлом дунёқарашни шакллантириш 
энг муҳим вазифадир. Энг аввало, ёшларда 
жамиятимиздаги ўзгаришларга дахлдорлик 
ҳиссини ошириш керак.

дунёнинг қиёфаси тобора ўзгариб бор-
моқда. Халқаро майдондаги зиддият ва 
қарама- қаршиликлар кучаяётган бир вақт-
да келажак стратегиямизни аниқ белгилаб 
олиб, ғанимларнинг ғаразли уринишлари 
нимага қаратилганини ҳар томонлама англаб 
олишимиз керак.

Сардор ТОЛЛИБОЕВ,
“Янги Ўзбекистон” мухбири

кейин уларнинг  бизга қулоқ солиб туриши 
сезилди, бора-бора “томошабин”имизга 
айланиб борди. ниҳоят ўртанча фарзанди-
миз бир куни унга ҳам шунақа қизиқарли 
китоб олиб беришимизни илтимос қилди. 
Эртасига бозордан қизиқ-қизиқ китоблар-
ни келтириб бердик. сафимиз энди 3 киши 
бўлди. чамаси бир ярим ойда бутун оила 
китобхонга айланиб қолибмиз. ана шунда 
хатомизни тушуниб етдим — болага теле-
фон ўйнама деб уришарканмиз-у, ўзимиз 
телефондан бош кўтармас эканмиз. Хуллас, 
фарзанди ана шундай “телефон жинниси” 
бўлиб қолган ота-оналарга маслаҳатим — 
“Ўзингиз ўзгармагунча фарзандингиз ҳам 
ўзгармайди”.

“табиб табиб эмас, бошидан ўтказган 
табиб” деганларидек, юзлаб психологлар 
“маслаҳат”ларидан кўра, аниқ натижага 
эришган ота-оналарнинг “формула”си сама-
ралироқ кўринади. болалар табиатан эҳти-
ёткор, улар даставвал катталарни “тажриба 
қуёнча”си сифатида синаб кўради, катталар 
муттасил бирор машғулот билан шуғуллан-
яптими, демак, уларнинг ҳам мурғак ақли 
мана шу ҳаракатни амалга ошириш мумкин 
деган хулосага келади. Фарзандингизда қан-
дай хусусият бўлишини истасангиз, шу ху-
сусиятни, аввало, ўзингизда шакллантиринг. 
Ўзингиз мутолаадан завқ олмай туриб, унга 
шунчаки эртак айтиб беришдан наф кам. 
жиддийликни истасангиз, жиддий кўри-
нинг, меҳмондўст бўлиб улғайишини иста-
сангиз, ўзингиз шундай бўлинг. Зеро, бугун 
кўпчиликни қийнаётган масалага жавобни 
аждодларимиз анча илгари айтиб кетган: 
“Қуш уясида кўрганини қилади”.

Жонибек АЛИЖОнОВ,
“Янги Ўзбекистон” мухбири 

Бугун аксарият ёш болаларни 
кўриб, улар жуда тез 
улғаяётганига гувоҳ бўласиз 
— худди ўсмирлардек ақлли, 
катталардек жаҳлдор. Баъзи 
ота-оналар эса бундан 
фахрланиб ҳам қўяди: 
“Фарзандим ҳозирдан шундай 
ақлли, ҳозирдан шундай 
жиддий”. Бироқ бу қанчалик 
тўғри? Бунда инсон умрининг 
анъанавий босқичларидаги 
кетма-кетлик бузилмаяптими?

X,АЙРАТСИЗ ЯШАЁТГАН 
ХАЁЛЛАР

Ёхуд ОрСизлиКни ҚурОлга, нОМуССизлиКни дарОМад 
МанБаига, ҳаЁСизлиКни заМОнавийлиККа йЎяЁТганлар

болалар 
нЕга асаБиЙ?

 инсон саломатлиги учун қандайдир фойдаси 
бормикан? жавоби — ҳа. Маълумотларга 
кўра, ҳайрат ҳамда ажабланиш ҳисси инсон 
руҳияти учун катта аҳамиятга эга, унинг ри-
вожланишига ижобий таъсир қилади, бахт 
гормонини оширади. Энди тасаввур қилинг, 
аксар болажонларимиз ана шундай табиий 
муолажалардан мосуво ҳолда улғаймоқда. 
бу ота-оналарни жиддий ўйлантириши ло-
зим. Хўш, ечим-чи?

бу ҳақда мутахассисдан эшитиш мақса-
дида кўп сонли аудиторияга эга аксар психо-
логларнинг ижтимоий тармоқдаги аккаунт-
ларига ёзиб кўрдим. жавоблар бир-бирига 
ўхшаш, ҳаттоки менга анчайин эриш ҳам 
туюлди. айримлари болаларга мобил қу-
рилмаларни умуман бермаслик зарур деса, 
бошқалари бу ҳолатда ота-оналарни  болалар 

билан кўпроқ вақт ўтказмасликда айбла-
моқда. айримлари эса ёш бола телефон 
ўйнашга қизиқмаслиги учун уларга кўпроқ 
эртак айтиб бериш кераклигини таъкидлади. 
биз ота-оналарнинг бу борадаги фикрлари 
билан ҳам қизиқдик. уларнинг орасида ёш 
боласининг бу “касали”ни даволаган бирор-
таси учрармикан?

— 3 фарзандимнинг ҳаммаси телефонга 
муккасидан кетиб, бутунлай асабий бўлиб 
қолди, — дейди нигора бекмуродова. — бо-
шида уйимизда бир дона планшет бор эди, 
балки шуни бир-биридан қизғаниб, теле-
фонга шунчалик қизиқиб кетдими деб ўйла-
дик. агар ҳар бирига алоҳида олиб берсак, 
1-2 ойда ўйиндан “тўйиб” қолар деб яна бир 
планшет сотиб олдик. бироқ бутунлай тес-
кариси бўлди, фарзандларимиз  телефонга 

 баттарроқ муккасидан кетди. тўғриси, 
бу бизни жуда қўрқитди. 4-5 бор бола-
лар психологига учрадим, лекин уларнинг 
маслаҳатидан фойда бўлмади. Ўйлаб-ўй-
лаб, ахийри турмуш ўртоғим билан ўзимиз 
ўзгаришга қарор қилдик. уйда пайтимиз 
фақатгина тугмачали телефондан фойда-
ландик. Ўнтача китоб сотиб олиб, болалар 
ёнида фақат китоб ҳақида гаплашавердик, 
суҳбатларимизни қизиқроқ қилишга урин-
дик. рости, бошида болалар бизга умуман 
эътибор бермади, бироқ икки ҳафталардан 

Тошойна
Одатда тонгни телефон 

экранига қараш билан 

қарши оламиз. ҳа, 
кунимиз аҳамияти тезда 

йўқоладиган янгиликлар, 

мантиқсиз қисқа видеолар, 

ўзгалар ҳаётини кузатиш 

билан бошланади. Ўз-

ўзидан келиб чиқадики, 

тартибсиз ахборот 
истеъмоли инсониятни ўз 

домига тортиб бормоқда.

икки жиянимга атрофни кўрсатиш мақса-
дида юқорига қараб йўл олдик. Хаёлимда 
улар ҳозир умрида биринчи марта кўраёт-
ган манзарадан ҳайрати ичига сиғмай қол-
са керак деган фикр бор. Энг баланд нуқта-
га чиқдик ҳамки, жиянларимда ҳеч қандай 
“ўзгариш” сезилмасди — худди ҳар куни 
кўриб юрган манзарага қарагандек шун-
чаки қарарди. Ўшанда беихтиёр ўзимнинг 
болалигим, отам биринчи марта шаҳар-
га олиб борганда кўп қаватли биноларни 
кўрганда “оғзим очилиб” қолгани ёдимга 
тушди. илгари болаларда ҳайрат туйғу-
си бутунлай бошқача эди, биринчи марта 
кўраётган ҳар қандай манзара ақлимизни 
шошириб қўярди.

Мақолани ёзиш давомида ҳайрат туйғу-
си ҳақида маълумотлар қидирдим, унинг 

бола мактабга боргунча эндигина атроф-
муҳит билан танишаётган, тафаккурида ҳай-
рат туйғуси ривожланаётган бўлади. унинг 
учун борлиқдаги жамики хилқат, ҳодиса 
қизиқ. Масалан, қуёшнинг ботиши, тонг 
отиши, одам нима сабабдан кулади, қандай 
вазиятларда йиғлайди — бари бирлашиб, та-
факкурида таҳлилни ҳосил қилади. аслида, 
стандарт болалик даври ана шундай бўлиши 
керак. бироқ атрофимизда аксарият болакай-
ларни кузатайлик-чи, уларда ҳолат қандай?

табиатдан ҳайратланиш туйғуси бугун-
ги болаларда сусайиб кетаётгандек. ҳозир 
уларни гулзорга олиб кириб, капалак, чи-
гиртка каби турфа ҳашаротларнинг хатти-ҳа-
ракатига диққатини қаратиб, овутиш қийин-
лашиб кетди. демак, уларга табиий равишда 
ҳаракатланадиган она табиат унчалик қизиқ 
эмас. бироқ жуда кўпчилик ёш болани теле-
фон, телевизор ёки шунга ўхшаш замонавий 
технологиялар билан овутиш мумкин. Му-
болаға бўлса ҳам айтиш керакки, бугунги 
давр болалари эсини таний бошлаганданоқ 
виртуал оламда улғаймоқда, дунё ҳақидаги 
дастлабки таассуротлари айнан шулар орқа-
ли шаклланмоқда. бу фожиа эмасми?

Ёзнинг чилласида оилавий тоққа чиқ-
дик. дала ҳовлига жойлашиб, 4-5 ёшли 

